
 Багъалы окъуучула!
2012жылны экинчи жарымына жазылыу 

кампания андан ары бардырылады.
Сиз «Заман» газетге связьны къайсы по-

чта бёлюмюнде да жазылыргъа боллукъсуз. 
Алты айгъа жазылыуну багъасы, аны чер-
тирге сюебиз, тюрленмегенди, алгъыннгы-
лай къалгъанды - 356 сом 10 капек.

Терк районда юйретиу 

процессни къурагъанла-

ны араларында ючюнчю 

республикалы эришиуню 

район кезиую бардырыл-

гъанды. Аны баш мураты 

- бу сферада ишлегенлени 

даражаларын кётюрюудю. 

Анга билим бериу учреж-

денияланы юйретиу жаны 

бла орунбасарлары, класс 

башчыла эм социальный 

педагогла къатышыргъа 

боллукъдула. 

Бу жол беш конкурсант да 

класс башчыла эдиле: Свет-

лана Ошроева, Марианна 

Гершишева, Амир Шери-

ев, Зарема Ахаминова бла 

Елена Матвеева. Ала конкурсну 

программасына кёре юч турда 

хунерлерин баям этгендиле.

Конкурсантла барысы да би-

лимлерин, бийик усталыкъла-

рын, къыйын педагог болум-

ладан чыгъа билиулерин, бек 

Хазырланыу

Кенг программа
Майскийде, шахарны кюнюне эм 

Жайны бла Урунууну кюнюне жора-
ланып, талай байрам мероприятие 
бардырыллыкъды. 

Эрттенликде ара майданда сабий-
леге аттракционла къураллыкъдыла, 
сюйгенле картингледе эриширикдиле. 
Мини-футбол ойнаргъа, шахмат-шаш-
ка турнирге къатышыргъа да онг бол-
лукъду. Спорт бла кюрешгенле бокс 
рингде, армрестлингден, гиря спортда 
да къарыуларын кёраллыкъдыла. 

Шахарда устала ишлеген затланы, 
суратланы кёрмючлери да кёплени 
къууандырлыкъдыла. Гитчеле уа 
клоунла бла заманларын зауукълу 
ётдюрлюкдюле. Маданият ишчиле 
келгенлеге паркда сценкала кёргюз-
тюрюкдюле. Андан сора «Терские 
казаки» къырал фольклор-этнография 
ансамбльни концерти боллукъду.

9-чу Майда уа шахарчыла, къонакъ-
ла да Уллу хорламны кюнюне аталгъан 
митингге жыйыллыкъдыла.      

Наталья ЮРЧЕНКО.
Май районну жер-жерли 

администрациясыны пресс-
службасы.

Бусагъатда республикада жаз-
лыкъ битимлени себиу  къыстау 
барады. КъМР-ни Эл мюлк ми-
нистерствосуну пресс-службасы 
билдиргеннге кёре, аграрийле 
оналтынчы апрельге 19 минг гек-
тардан аслам жерге урлукъ салып 
бошагъандыла. Ол санда 3,8 минг 
гектарда арпа, 730 гектарда тахта 
кёгетле, 2 мингден аслам гектарда 
уа картоф ёсдюрюллюкдюле. Жаз-
лыкъ битимле быйыл саулайда 230 
минг гектар жерни аллыкъдыла. 

Озгъан жыл бла тенглешдиргенде 
быйыл урлукъ себиу кечирек баш-
ланнганды. Ол а жаз башы артха 
къалып келгени бла байламлы-
ды. Алай мюлкле техника бла иги 
жалчытылыннганлары себепли иш 
терк барады. Алайды да, кюнню 
халы тюрленмегенлей, аграрийле-
ге себеплик этип турса, кампания 
белгиленнген заманны ичинде бо-
шаллыкъды. 

 Бизни корр.

РФ-ни Федеральный Жыйылы-
ууну Федерация Совети Россейни 
Урунуу кодексине тюрлениуле кий-
ириуню юсюнден законопроектни 
сюзгенди. Анга кёре 2013 жылдан 
башлап Жангы жылны каникулла-
ры он кюн угъай, сегиз кюн бол-
лукъдула - 1-чи январьдан 8-чиге 
дери.

Ары дери документни огъаргъы 
палатаны Социальный политика 
жаны бла комитети къабыл кёрген-
ди. Кийирилген тюзетиулеге кёре, 
дагъыда быйыл россейлиле 29-чу 
апрельден 1-чи майгъа дери эмда 
6-чы майдан 9-чугъа дери солургъа 
онг табарыкъдыла. Аны юсюнден 
бегимге правительство алгъаракъ-
лада къол салгъанды. Келир жыл-
дан а къыш каникулладан алыннган 
эки кюнню РФ-ни правительствосу 
къайсы болса да бир къырал бай-
рамгъа къошаргъа боллукъду.

Тюнене КъМР-де Ич ишле-
ни министерствосуну ветеран 
организациясыны клубунда 
ич аскерледе эмда ич ишле-
ни органларында кёп жыл-
ланы къуллукъ этип кетген-
лени кюнюне аталып  къуу-
анчлы жыйылыу болгъанды.  
Бу дата мындан  жыйырма 
бир жыл  алгъа тохташды-
рылгъанды. 

Жыйылыуда сёлеше, МВД-ны 

республикалы ветеран советини 

председатели Борис Думаев 

былтыр бу кюн къууанчлы хал-

да белгиленнгенин эсгертип, 

быйыл да алай болур ючюн,  

КъМР-де ич ишлени министри  

Сергей Васильев къолундан 

келгенни аямагъанын айтханды 

эмда анга,МВД-ны битеу оноучу-

ларына да ветеранлагъа дайым 

да кёз-къулакъ болгъанлай тур-

гъанлары ючюн ыразылыгъын 

билдиргенди. 

Полицияны генерал-майору 

Сергей Васильев а  РФ-ни ич 

ишлерини министри аскерни 

генералы Рашид Нургалиев 

жиберген алгъышлау телеграм-

маны окъугъанды.

«Сиз, ветеранла,- деп жазы-

лады анда,- жамауат жашаугъа, 

жаш тёлюню патриот ниетле-

де юйретиуге тири къатыша-

сыз, къыралда тынчлыкъ болур 

ючюн, кесигизни  аямай кюреш-

генсиз, бюгюнлюкде да анга 

юлюшюгюзню къошасыз. Аны 

ючюн сизге уллу ыспас этеме. 

Сиз  къуллукъдан кетгенликге, 

Къыш солуу кюнле къысхартылгъандыла, 
жаз башыныкъыла уа созулгъандыла

Жангы жылда онкюнлюк ка-
никулла Россейде 2005 жылда 
тохташдырылгъан эдиле. Алай 
кёп да бармай ол жангычылыкъ 
критикагъа тартылгъанды. Жангы 
жылны каникулларын къысхар-
тыргъа, майда солуу кюнлеге уа 
къошаргъа неда жангы байрам 
кюнле тохташдырыргъа керекли-
си кёргюзтюлген  законопроектле 
Къырал Думаны къараууна бир 
кере  берилип къалмагъандыла.

Шёндюгю документде башха 
жангы жорукъла да кёргюзтю-
ледиле. Сёз ючюн, иш бериучю 
айлыкъ хакъны тёлеген заманда 
ишчисине ол неден къуралгъа-
ныны, аны ёлчемини, андан ахча 
не ючюн тыйылгъаныны, башха 
къошакъланы, ол санда иш хакъ 
заманында тёленмегени ючюн 
берилген компенсацияны, от-
пуск эмда башха тёлеулени да 

Эл мюлк

Хар чууакъ сагъатны  хайырлана

Къыйынларын тийишлисича кёргендиле
бизге хар заманда да керексиз. 

Сау болугъуз, кёп жылланы ал-

лыбызда баргъанлай туругъуз».

Министр  КъМР-де МВД-ны 

энчи составыны атындан, кеси  

энчи да ветеранланы алгъыш-

лагъанды, жамауат ишге тири 

къатышханлары ючюн жюрек 

ыразылыгъын билдиргенди. 

«Биз сизни бла ёхтемлене-

биз»,- дегенди. Андан сора ол, 

битеу ветеран организацияла-

ны кеслерини энчи мекямлары 

болгъанларын айтып, мындан 

ары да  алагъа  не жаны бла 

да себеплик этиллигине ий-

нандыргъанды. Ич ишлени 

органларыны ветеранларыны 

Сергей Васильев Жаникаланы Магометни саугъалайды.

Борис Думаев.

КъМР-ни  Жамауат эм дин 
организацияларыны  ишлери 
жаны бла къырал комитети-
ни коллегиясы болгъанды. 
Аны башчысы Борис Паштов 
озгъан жылда бардырылгъан 
ишни юсюнден  отчёт этгенди 
эм 2012 жылгъа борчланы  
белгилегенди.

Борис Султанович  айтханнга 

кёре, былтыр  309 проект эм 

акция бардырылгъанды, алагъа 

177 минг адам къатышханды. Ко-

митетни ишине сау жылгъа алты  

миллион бла  беш жюз минг сом 

берилгенди, бу тарихге жамауат 

организациялагъа бла бириги-

улеге берилген ахча да киреди. 

Быйыл Къабарты-Малкъарны 

Башчысы Арсен Каноковну буй-

ругъуна  кёре, быйыл ахча сегиз 

кереге кёп берилликди. Бу оноуну 

сылтауун ангылагъан къыйын 

тюйюлдю: къаралгъан пробле-

мала бек жютюдюле.

Кёп болмай Россейни Регион-

ланы айнытыу министерствосуну 

жыйылыуунда КъМР-ни комитети 

халкъланы араларында байлам-

лыкъланы къалай кючлендирге-

ни эмда дин организацияла бла 

къалай ишлегенлерини юсюнден 

докладха тынгылагъандыла. 

Бусагъатда жаланда Къабар-

ты-Малкъарда угъай, Россейде 

да, тыш къыраллада да дин 

экстремизм, миллетчилик уллу 

проблемаладыла. Чекле ачыкъ-

дыла, адамла иш излеп, бир 

Жамауат биригиулюгю бла кючлюдю  
жерден башха жерге барады-

ла, миграцияны толкъунлары  

кючленедиле. Башха миллетли 

адамла алай къатыш жашагъан 

дунияда бир бирге тёзюмлюлюк 

уллу болургъа керекди. Айхай, ол 

жетмейди… 

Бир бирге хурмет эте билиу бек 

алгъа неден башланады? Би-

лимден. Тюрлю-тюрлю динлени 

эм миллетлени жаш адамларына 

деп жай лагерьле жыл сайын 

къураладыла, анда хар келген ке-

сини халкъыны юсюнден айтады. 

Борис Паштов «Куначество» де-

ген проект бизни республикада 

тап къуралгъаныны хайырындан 

энди ол тёре битеу Шимал Кав-

каз регионда бардырылгъанын 

чертгенди. 

Миллет политиканы сфера-

сында комитет 141 иш  бардыр-

гъанды, алагъа он минг адам 

къатышханды. Къоранчла 617 

минг сом болгъандыла.

асламысы акъылбалыкъ бол-

магъан сабийлени юйретиуге, 

башха жумушлагъа да тири 

къатышханларын айтып, алагъа 

ыспас этгенди.

РФ-ни Ич ишлерини мини-

стерствосуну   Къабарты-Мал-

къарда управлениясыны  баш-

чысыны орунбасары Валентин 

Улясов   Управленияны жамауат 

жашаугъа, жаш тёлюню юйре-

тиуге  тири къатышхан ветеран-

ланы къауумун сыйлы грамота-

ла бла саугъалауну эмда ахча 

саугъала да бериуню  юсюнден 

буйругъун окъугъанды. Аланы, 

КъМР-де Ич ишлени министер-

ствосуну сыйлы грамоталарын 

да ветеранлагъа министр Сер-

гей Васильев кеси бергенди.

Къууанчлы жыйылыугъа  ре-

спубликаны битеу районлары-

ны келечилери келгендиле. Ве-

теранлагъа деп хантлы столла 

къуралгъандыла.

ХОЛАЛАНЫ Марзият.

Суратланы автор алгъанды.

Кинода ишлегенле Владимир 
Путинден культураны, юйретиу-
ню эм билим бериуню стратеги-
ясын жарашдырыргъа тилеген-
диле. Жангыдан айырылгъан 
президентге аны бла байламлы 
чакъырыу сёзюн Кинематогра-
фистлени союзларыны плену-
мунда ол союзну председатели 
Никита Михалков айтханды. 

Ол пленумну заявлениясын 
окъугъанды: «Пушкинни эм 
Лермонтовну тапхан къыралны 
халкъы, бек алаша даражагъа 
тюшюп, не мадар да этип, ахча 
байлыкъны жыйыугъа бери-

Адамланы маллагъа айландырыргъа кюрешедиле
лип къалгъанды, эр кишилени 
бла тиширыуланы араларында 
намыс-сый халла бек осал бо-
лумгъа жетип турадыла. Шён-
дюгюлю ата журтлу  искусство 
арталлыда бузулуп барады, 
адамла ата журтлу киногъа 
къарамайдыла, нек дегенде ол 
адамны даражасын эниш эте-
ди. Ата журтубузгъа къоркъуу 
тюшюп турады. Биз сизден куль-
тура, юйретиу эм билим бериу 
жаны бла къырал стратегияны 
жарашдырыуну излейбиз».

-Культураны болуму палах-
лыды, шёндю адамланы мал-

лагъа айландырыу къыстау 
бардырылады,-дегенди пленумну 
трибунасындан Михалков.- Куль-
тура областьда къырал полити-
кле жокъну орунундадыла эм биз 
бу оюмубузну къыралны башчы-
ларына эшитдирирге кюрешебиз.

Михалков ЕГЭ-ни да бек къаты 
критикагъа тартханды, школлада 
программалагъа жангы пред-
метлени кийирирге деген пред-
ложение бергенди. Ол дерследе 
устазла сабийлени фильмле 
бла шагъырей этерге керекди-
ле. Андан сора да, режиссёрну 
оюмуна кёре, историядан окъуу 

китапланы тинтирге керекди, 
нек дегенде шёндюгюле тарых-
ны юсюнден бир-бирледе терс 
хапар айтадыла. Михалков чер-
тип айтханыча, ол цензурагъа 
душманды, алай осал затланы 
юслеринден терс хапар айтхан 
СМИ органла бла уа къажау кю-
реширге керек болгъанын энчи 
чертгенди. 

Пленумгъа къатышхан ки-
нематографистле барысы да 
Миха лковну Вла димир Пу-
тиннге чакъырыу сёзюн тюзге 
санагъандыла. 

Интернет.

юслеринден къагъытда жазып 
билдирирге борчлуду. РФ-ни Уру-
нуу кодексини 236-чы статьясына 
дагъыда бир болум къошулады: 
ишлеген адамгъа ахча компенса-
цияны энди энчи норматив актха 
кёре кётюрюрге да боллукъду. 
Алгъын а ол зат, жюрютюлюп 
келген законодательствогъа кёре, 
коллектив неда урунуу келишим 
бла этилгенди.

Андан сора да, закон иш хакъ 
заманында тёленмегени ючюн 
тохташдырылгъан ахча компенса-
ция,  адам солургъа чыкъгъанда, 
ишден кетгенде тёлениучю ахча, 
башха тёлеуле да берилмей къал-
гъан эселе, алагъа кёре чыкъгъан 
даулашлагъа къарауну тынч амал-
лары тохташдырыладыла.

Басмагъа ТЕКУЛАНЫ Хауа 
хазырлагъанды.  

КОНКУРС

Амир Шериев - 
эм иги педагог

башы уа - школда класс башчыны 

магъанасы уллу болгъанын кёр-

гюзтгендиле. Алай жюри эм игиге 

Амир Шериевни санагъанды. 

Замира КУАНТОВА.

Терк районну жер-жерли ад-

министрациясыны 

пресс-службасы.  

Къабарты-Малкъарны Башчысы Арсен Ка-

ноков конституция полномочияларын толтурур 

муратда эмда Къабарты-Малкъар Республиканы 

Конституциясыны 82-чи статьясыны «е» эмда 

«-1» пунктларына, Къабарты-Малкъар Республи-

каны «Къабарты-Малкъар Республиканы Парла-

ментини юсюнден» Законуну 19-чу статьясыны 

7-чи кесегине тийишлиликде республиканы 

КъМР-ни БАШЧЫСЫ

Арсен Каноков республиканы 
Парламентине Послание бла сёлеширикди

законла чыгъарыучу баш органына  обращение 

жибергенди эмда КъМР-ни Парламентини кези-

уюнден алгъа чакъырылгъан жыйылыуун 2012 

жылда 23-чю апрельде 12 сагъатда бардырырын 

тилегенди. Анда ол Парламентге жыл сайын эти-

учю Посланиясы бла сёлеширикди эмда Къабар-

ты-Малкъар Республиканы Правительствосуну 

ишини юсюнден отчёт этерикди.

Ахыры. Аллы 1-чи бетдеди.

 Къабарты-Малкъар Респу-
бликаны Правительствосуну 
«Къабарты-Малкъар Республи-
када къырал учрежденияланы 
къурауну,тюрлендириуню, жабы-
уну эмда Къабарты-Малкъар Ре-
спубликада къырал учреждения-
ланы уставларын къабыл кёрюу-
ню, алагъа тюзетиуле кийириуню 
жорукъларыны юсюнден» 2011 
жылда 13-чю майда чыгъарыл-
гъан 126-ПП номерли бегимине 
тийишлиликде:

  1.Къабарты-Малкъар Респу-
бликаны  быллай къырал казна 
культура  учрежденияларын къу-
раргъа:

«Али Шогенцуков атлы къа-
барты къырал драма театр» 
къырал культура учрежденияны 
баш магъаналы ишин эмда штат 
санын алгъынча къоюп,   «Али 
Шогенцуков атлы къабарты къы-
рал драма театр» къырал казна  
культура учреждениягъа тюрлен-
дирирге;

«Къулийланы Къайсын атлы 
малкъар къырал драма театр» 
къырал культура учрежденияны 
баш магъаналы ишин эмда штат 
санын алгъынча къоюп,   «Къу-
лийланы Къайсын атлы малкъар 
къырал драма театр» къырал 
казна  культура учреждениягъа 
тюрлендирирге;

«Б.Пачев атлы Къабарты-Мал-
къар сабий республикалы библи-
отека» къырал культура-жарыкъ-
ландырыу эмда билим бериу 
учрежденияны баш магъаналы 
ишин эмда штат санын алгъынча 
къоюп,   «Б.Пачев атлы Къабар-
ты-Малкъар сабий республика-
лы библиотека» къырал казна  
культура-жарыкъландырыу эмда 

Россей Федерацияны Пре-
зидентини «Бек иги устазланы 
ахча бла саугъалауну юсюн-
ден» 2010 жылда 28-чи январьда 
чыгъарылгъан 117-чи номерли 
Указына, Россей Федерацияны 
Правительствосуну «Бек иги 
устазлагъа ахча саугъаларын 
тёлеуню юсюнден» 2010 жылда 
9-чу февральда чыгъарылгъан 
64-чю номерли бегимине (мын-
дан ары жаланда бегим деп 
жазылып къаллыкъды), Россей 
Федерацияны Правительство-
суну 2011 жылда 7-чи декабрьде 
чыгъарылгъан 2198-р номерли 
буйругъуна тийишлиликде Къа-
барты-Малкъар Республиканы 
Правительствосу бегим этеди:

1.2012 жылда къырал болуш-
лукъ берирге:федеральный 
бюджетден-Къабарты-Малкъар 
Республиканы конкурс бла сай-
ланнган 8 бек иги устазыны хар 
бирине 200 минг сом; 

Къабарты-Малкъар Республи-
каны республикалы бюджетин-
ден- рейтинг тизмеде биринчи 
бек иги 15 устазгъа, ол санда 5 
бек иги устазгъа 100-мингишер 
сом, 10 бек иги устазгъа-50-
мингишер сом.

2.Къабарты-Малкъар Респу-
бликаны Билим бериу эм илму 
министерствосуна:

билим бериу учреждениягъа 
тюрлендирирге;
«Мечиланы Кязим атлы Къа-

барты-Малкъар  жаш тёлю респу-
бликалы библиотека-жаш тёлюню 
юйю» къырал культура-жарыкъ-
ландырыу эмда билим бериу 
учрежденияны баш магъаналы 
ишин эмда штат санын алгъын-
ча къоюп,   «Мечиланы Кязим 
атлы Къабарты-Малкъар жаш 
тёлю республикалы библиотека-
жаш тёлюню юйю» къырал казна  
культура-жарыкъландырыу эмда 
билим бериу учреждениягъа тюр-
лендирирге;

«Балкария» къырал фольклор-
этнография тепсеу ансамбль» 
къырал культура учрежденияны 
баш магъаналы ишин эмда штат 
санын алгъынча къоюп,  «Балка-
рия» къырал фольклор-этногра-
фия тепсеу ансамбль» къырал 
казна  культура учреждениягъа 
тюрлендирирге;

«Билим бериуню республикалы 
окъуу-методика арасы» къырал 
культура учрежденияны баш магъ-
аналы ишин эмда штат санын ал-
гъынча къоюп,  «Билим бериуню 
методика арасы»  къырал казна  
культура учреждениягъа тюрлен-
дирирге;

Къабарты-Малкъар Республи-
каны Культура эмда информация 
коммуникацияла министерство-
суну къырал киновидеоучрежде-
ниясыны баш магъаналы ишин 
эмда штат санын алгъынча къоюп,  
Къабарты-Малкъар Республиканы 
Культура  министерствосуну «Ки-
новидеоучреждение»     къырал 
казна  культура учреждениясына 
тюрлендирирге;

« С у р а т л а у  и с к у с с т в о н у 

  Къабарты-Малкъар Республи-
каны бек иги устазларын ахча 
бла саугъаларгъа федеральный 
бюджетден субсидия алыргъа 
эркинлик бериледи;

Къабарты-Малкъар Республика-
ны къырал властыны бу бегимни 
толтурууда Россей Федерацияны 
Билим бериу эм илму министер-
ствосу бла бирге ишлеуню къурар-
гъа борчлу этиледи.

3.Къабарты-Малкъар Республи-
каны Финансла министерствосу 
(А.А.Бишенов) Къабарты-Малкъар 
Республиканы бек иги устазла-
рына  саугъала тёлеуге Къабар-
ты-Малкъар Республиканы 2012 
жылгъа республикалы бюджетини 
«Билим бериу» бёлюмюню «битеу-
лю билим бериу» деген кесегинде 
ол ишлеге деп салыннган ахчадан 
1 миллион сом белюрге борчлу 
этиледи.

4.Къабарты-Малкъар Респу-
бликаны Билим бериу эм илму 
министерствосу (С.Х.Шхагапсоев) 
керекди: бек иги устазланы сайлар 
ючюн, Россей Федерацияны Би-
лим бериу эм илму министерство-
су къабыл кёрген жорукълагъа 
тийишлиликде, конкурс къураргъа 
эмда аны бардырыргъа; хорлагъ-
анланы тохташдырыр ючюн кон-
курсха къатышханланы рейтинг 
тизмесин жарашдырыргъа;

конкурсда хорлагъан устаз-
ланы кредит организациялада 
ачылгъан лицевой счётларына 
федеральный бюджетден эмда 
Къабарты-Малкъар Республика-
ны республикалы бюджетинден 
ахчаны къабыл кёрюлген тиз-
мелеге кёре  ётдюрюр ючюн за-
явкала эмда башха документле 
«Финансы» АЦК-гъа 2012 жылда 
20-чы сентябрьге дери берилирча 
этерге; Къабарты-Малкъар Респу-
бликаны республикалы бюдже-
тинден ахча саугъаланы бериуге 
къоранчла къалай этилгенлерини 
юсюнден отчётну тохташдырыл-
гъан формада Россей Феде-
рацияны Билим бериу эм илму 
министерствосуна 2012 жылда 
15-чи ноябрьге дери берирге.

5.Къабарты-Малкъар Республи-
каны Правительствосуну «Билим 
бериу» баш магъаналы миллет 
проектге кёре 2011 жылда бек иги 
устазланы ахча бла саугъалауну 
юсюнден»  2011 жылда 19-чу 
апрельде чыгъарылгъан 109-ПП 
номерли бегими кючюн тас эт-
геннге санаргъа.

6.Бу бегим къалай толтурул-
гъанына контроль этиуню борчу 
Къабарты- Малкъар Республика-
ны Правительствосуну Председа-
телини орунбасары В.Х.Жиловну 
бойнуна салынады. 

    2012 жылда «Билим бериу» баш магъаналы миллет проектге кёре 
бек иги устазланы ахча бла саугъалауну юсюнден

  Къабарты-Малкъар Республиканы Правительствосуну

Документле

А.Л.Ткаченко атлы Къабарты-
Малкъар музейи»  къырал куль-
тура учрежденияны баш магъ-
аналы ишин эмда штат санын 
алгъынча къоюп,  «Суратлау 
искусствону А.Л.Ткаченко атлы 
Къабарты-Малкъар музейи»    
къырал казна  культура учрежде-
ниягъа тюрлендирирге.

2.Къабарты-Малкъар Респу-
бликаны Правительствосуну 
2011 жылда 17-чи октябрьде 
чыгъарылгъан 566-рп номерли 
буйругъуну 1-чи пунктуну 1.5 
подпунктуну экинчи,алтынчы,ж
етинчи,онекинчи, онючюнчю,он
жетинчи,онтогъузунчу,жыйырма 
биринчи абзацлары кючлерин 
тас этгеннге санаргъа.

3.Къабарты-Малкъар Республи-
каны Культура министерствосу 
борчлу этиледи:

Къабарты-Малкъар Респу-
бликаны аны ведомствосунда 
болгъан къырал казна культура 
учрежденияларына учредитель 
халда оноу этерге;

Къабарты-Малкъар Республи-
каны Къырал ырысхыгъа башчы-
лыкъ этген эмда жер бла байлам-
лы халланы министерствосу бла 
бирге эки айны ичинде  Къабар-
ты-Малкъар Республиканы аны 
ведомствосунда болгъан къырал 
казна культура учрежденияла-
рыны уставларына  тюрлениуле 
кийирирге эмда аны къурау бла 
байламлы башха жумушланы 
тамамлап бошаргъа.

4.Бу буйрукъ къалай толтурул-
гъанына контроль этиуню борчу 
Къабарты-Малкъар Республика-
ны Правительствосуну Председа-
телини орунбасары Т.Х.Эркеновну 
бойнуна салынады.

Къабарты-Малкъар Республиканы Правительствосуну Председатели                                      И. ГЕРТЕР

Къабарты-Малкъар Республиканы Правительствосуну Председатели                                  И. ГЕРТЕР

Дума тёбеннги палатаны къа-
быргъаларында партия атрибу-
тиканы хайырланыргъа эркин-
ликни кетереди. Аны башчы-
лары парламентни къабыргъа-
ларында партия атрибутиканы 
хайырланыргъа жарамагъа-
ныны юсюнден оноу этерге 
деп турадыла. Аны юсюнден 
регламент жаны бла думада 
комитетни башчысы Ильдар 
Габдрахманов айтханды.

Жангылыкъны мураты - пар-
ламентни Охотный рядда  ме-
кямына келишдириулюкню фор-
масын бериудю. Символиканы 
жыйылыула бардырылыучу 
залдан кетерликдиле. Ол из-
лем коридорлагъа эм фойеге 
да бериледи.

Пленар жыйылыула барды-
рылыучу залда партия атрибу-
тика депутатланы ишлерине 
чырмаула этеди: адамланы 
бетлерин  жабады, былай къа-
рагъанда да, мониторла ауур 
кёрюнедиле, бирси къыралланы 
парламентлеринде да аллай 
затла  жокъдула. Ол себепден 
а биз фракцияланы барысыны 
да башчылары бла келишгени-
бизча, партатрибутика пленар 
жыйылыула бардырылыучу 
залдан кетерилликди,-дейди 
Габдрахманов.

Мындан арысында уа Къырал 

Думаны къабыргъаларында по-
литика атрибутиканы орнатыу 
энчи регламент болумгъа кёре 
бардырыллыкъды. Аны уа Къы-
рал Думаны аппараты жараш-
дырлыкъды. Къырал Думаны 
даражалы кёрюмдюсю эм бир 
сыфаты болургъа керекди. Бу 
тюрлю излемле коридорлагъа эм 
фойелеге да бардыла, башхача 
айтханда, ёз символиканы ол 
неда бу жерледе келишимле этип 
орнатыргъа керекди. Депутатла 
жангылыкълагъа тюз багъа бе-
ралмагъандыла: Габдрахманов-
ну айтханларына ийнанмайдыла 
эм бу башламчылыкъны сылтау-
лары башхала сунадыла.

-Бизде закон СМИ-де пленар 
жыйылыуланы кезиулеринде 
окъуна бирча кёргюзтюлмейди. 
Депутат къайсы партияны атын-
дан сёлешгени окъуна айтыл-
магъан кезиуле да боладыла. 
Байракъчыгъа  (хар парламен-
тарийни къатында байракъчыкъ 
сюеледи),  сёз ючюн, ЛДПР 
залда болгъанын эм ишлегенин 
кёргюзтеди. Ол а парламента-
рийлени идентификациялауду,-
деп чертеди либерал-демократ 
Владимир Овсянников. –Аллай 
практика кёп парламентледе 
жюрютюледи. Алай властьны 
партиясы уа оппозицияны  сим-
воликасын телевизор бериулени 

Мурат

«Партия атрибутика 
депутатлагъа заран келтиреди»

кезиулеринде окъуна кёргюз-
тюрге сюймейди.

Башламчылыкъны дуниягъа 
чыгъыууну юсюнден комму-
нистлени версиялары уа баш-
хады. Халкъ Единая Россия-
ны символикасына бир ауукъ 
замандан  бери алай ыразы 
болуп къарамайды, аны теле-
виденияда кёргюзтген заманда  
окъуна, деп чамланады КПРФ-
ден депутат Валерий Рашкин. 
–Ол себепден а коммунистле 
аны залдан кетерирге сюеди-
ле. Парламентни пленар жый-
ылыуларында мен КПРФ-ни 
значокчугъун тагъып олтурама. 
Да сора залгъа кирген заманда 
мен аны ёшюнюмден кетерир-
геми керекме?-дейди Рашкин.

Партатрибутиканы биринчиле 
болуп залгъа озгъан чакъырыу-
ну ахырында «эсерле» келтир-
ген эдиле. Ол заманда альтер-
натива бюджетге эм налогланы 
кётюрюу бла байламлы вопро-
сха къарала эди. «Справедли-
вая Россияны» фракциясыны 
башчысыну орунбасары Оксана 
Дмитриева ол заманда айтха-
ныча, ким къайсы закон ючюн 
къол кётюргенин эм къалайда 
олтургъанын байракъчыкъла 
кёргюзтедиле, ол санда теле-
визорда да.

Интернет.

Къабарты-Малкъарда Ин-
термода льный логический 
араны ( жюк ташыуну къурау 
бла байламлы жумушланы 
тамамларыкъ системаны) къу-
рулушун башларгъа хазырлана 
турадыла. Анга Росавиация 
да ыразылыгъын бергенди. 
Энди  аны эмда КъМР-ни пра-
вительствосуну бла энчи иели 
компанияны араларында юч 
жанлы келишим жарашдырыла 
турады.

Араны къураргъа деген ниет 
эки сылтаудан чыкъгъанды. Би-
ринчиден, Къабарты-Малкъар-
ны башчылары регионда жангы 
халкъла аралы аэропорт ишлер 
онгла излегенли иги кесек за-
ман болады. Республиканы 
транспорт системасын жан-
гыртмай амал болмагъаныны 
юсюнден аны Башчысы Арсен 
Каноков да бир ненча кере 
эсгертгенди. Аэропортну къу-

Предложенияла

Ара хазна къалмай юч минг 
ишчи жер къурарыкъды

рулушу «Россейни транспорт си-
стемасын айнытыуну» 2012-2015 
жыллагъа жарашдырылгъан 
программасына къошулгъанды.

Экинчиден, Липецкде Халкъла 
аралы интермодальный транс-
порт араны къурулушун бардыр-
гъан компания Север Кавказда 
да тюз ма аллай ара ишлерге 
мурат этгенди. Ма бу шартла 
эсге алынып, аэропорт бла 
логический ара бир проектге 
къошулгъандыла. Аны жашауда  
уа энчи иеле бла къырал бирге 
бардырлыкъдыла.

Интермодальный ара - ол 
жюкле сакъланнган орунла, 
кезиулерин сакълагъан жюкле 
тургъан пунктла да кирген сау 
комплексди. Аны энчилиги неди 
десегиз, анда транспортну битеу 
тюрлюлери бла да жюк ташыуну  
жумушлары жалчытылыны-
рыкъдыла. Аллай арала жюк 
ташыуну шёндюгю амалларын 

Республикада биринчи кере 
бу сферада ишлерик адамла  
КъМКъУ-ну усталыкъны ёсдюр-
ген арасында окъуп,  керекли 
билим алгъандыла.  Докладчы 
айтханнга кёре, 2011 жылда 
«Культураланы диалогу» деген 
жарыкъландырыу  проект  тап 
бардырылгъанды. Аны чегинде 
миллет-культура арала окъуу 
юйледе къонакъда болгъан-
дыла, сабийле бла ушакъла  
этгендиле, кёрмючле къурал-
гъандыла.

«Славянские чтения» деген 
илму-практика  конференци-
ягъа да жамауатны сейири 
эсленнгенди. Осетин миллет 
– культура ара «Нихас» бизни 
республиканы бла Север Осе-
тия-Аланияны жаш адамларын 
бирге жыйып, аслам байрамла 
къурагъанды. Къысхасы, кёп 
миллетли Къабарты-Малкъарда 
тынгылы, сейирлик, халкъланы 
араларында шуёхлукъну кюч-
лендирген акцияла аз болмагъ-
андыла.

Дин жаны бла болумну юсюн-
ден айтханда, 2011 жылда Наль-
чик шахарда дин араны мурдор 
ташы салыннганын чертгенди. 
Ол 2013 жылда  битерикди. 
Озгъан жылда бизни респу-

Жамауат биригиулюгю 
бла кючлюдю  

бликадан хаж къылыргъа 321 
муслийман баргъандыла. «Дин 
эм толерантность» деген кон-
курс школчуланы араларында 
бардырылгъанды, анга къатыш-
ханланы саны ёсюп барады.

Жамауат – къырал байлам-
лыкъны кючлендириу жаны бла 
41 иш этилгенди, алагъа 81021 
адам къатышхандыла. Къоран-
чла 4 495 минг сомгъа жетген-
диле. Граждан жамауатны кюч-
лендирир муратда социальный 
проектлени эки республикалы 
конкурсу бардырылгъанды, 

Солдан онгнга: Борис Паштов, Мурат Карданов.

алада сегиз жамауат организа-
цияла хорлагъандыла.

Сабий эм жаш тёлю жамауат 
организацияланы башчылары 
«XXI ёмюрню башчысы» деген 
жай лагерьде жыйылып, хай-
ырлы санауларыны юсюнден 
айтхандыла. Биринчи июньда 
«Игилик эт» деген телемара-
фонда сакъат сабийлеге деп 
эки миллион сом жыйылгъанды.

Борис Паштов бусагъатда тыш 
къыраллада жашагъан жер-
лешлерибиз бла байламлыкъ 
да кючленнгенин чертгенди. 

Къабарты-Малкъардан онбир 
адам Къазахстаннга баргъан-
дыла, анда жашагъан  къара-
чайлыла,  малкъарлыла бла 
тюбешип, шуёхлукъ жолну ачып 
къайтхандыла. Дагъыда онтёрт 
къабартылы Тюркде жашагъ-
ан адыглагъа баргъандыла, 
мындан ары бу байламлыкъ да 
юзюллюк тюйюлдю. 

Бизни республикагъа уа Из-
раильден жыйырма эки адам 
келип,  ата-бабаларыны  ту-
угъан жерлерин кёрюп къуу-
аннгандыла. Бусагъатда бизни 
университетде тыш къыраллада 
жашагъан жерлешлерибизни 
сабийлери да  окъуйдула, аланы 
саны 213-ге жетгенди.

Келир жылгъа планланы  айт-
ханда, Борис Султанович мил-
летчилик болмаз ючюн, тынгы-
лы иш  бардырыргъа  керекди, 
дегенди.Дин жаны бла уа кад-
рлагъа энчи эс буруллукъду.

Коллегиягъа къатышханла 
тукъум жыйылгъан жамауат 
организациялагъа болушур-
гъа кереклисин чертгендиле.
Дагъыда КъМР-ни Жамауат 
палатасы бла бирге ишлерге 
керекди деген предложение да 
болгъанды. 

 БАЙСЫЛАНЫ Марзият.
Суратны Э. КАРАЕВА 

алгъанды.

АСЛАМ ИНФОРМАЦИЯ ОРГАНЛА КЪМР-НИ ЮСЮНДЕН 

сингдирир ючюн къуралады-
ла. Авиация, темир жол эмда 
автомобиль транспорт бла та-
шылгъан жюклеге бир диспет-
чер служба оноу этеди. Аллай 
аралада жюкле транспортну 
къайсы тюрлюсю бла ташыл-
гъанларына да къарамай, бир 
тариф жюрютюледи. Быллай 
система битеу дунияда да кенг 
жайылып барады, жюк ташыуну 
рыногу бир бири бла  байламлы 
болгъан губу аугъа ушайды. Рос-
сейде уа интермодальный арала 
энди чыгъа башлагъандыла.

Анга къошулгъан аэропорт 
артыкъда бек транспорт узел-
ча керекди, дейдиле регионну 
башчылары. Араны къурулушун 
бардыргъан компанияны анга 
инвестицияла къошханы уа ре-
спубликагъа бютюнда хайырлы-
ды. Дагъыда бу араны регионда 
уллу налогла тёлеучюледен бири 
боллугъу да игиди.

КъМР-ни правительствосунда 
оюм этгенден, ол республиканы 
бюджетини дотациялылыгъын 
азайтыуну жангы амалы бол-
лукъду. Белгилисича уа, Арсен 
Каноков дотацияны азайтыуну 
борчун 2000 жылланы ортасын-
да окъуна салгъан эди. Хар тюр-
лю онглары болгъан транспорт 
система ким да хайырланырча 
къураллыкъды. Ол а жер-жерли 
бизнесге жюкле ташыуну жу-
мушларын женгиллетирге онг 
берликди, аны регионла аралы 
эмда халкъла аралы бирге иш-
леуге бютюнда бек къошулургъа 
кёллендирликди.

Аны бла да къалмай, ара ре-
спубликада 2,5 мингден артыкъ 
ишчи жер къурарыкъды, алай 
бла регионда ишсизлени саны 
азайырыкъды, деп ийнанадыла 
республиканы правительство-
сунда.  

«АиФ» газет.

Регионланы айнытыу жаны 
бла министерство жер-жерли 
полицияланы начальникле-
рин окъуна къуллукъгъа ай-
ырыу амал бла салыргъа деп 
предложение этгенди.

Регионланы айнытыуну ми-
нистерствосу муниципальный 
тюрлениулени юслеринден пред-
ложенияла  хазырлагъанды эм 
аланы Правительствону къара-
мына бергенди. Чиновниклени 
къуллукълагъа айырыу амал бла 
салыуну тизмесин кёбейтиуню 
юсюнден документни жараш-
дырыугъа Владимир Путинни 
айырыула аллы федеральный 
газетледе басмаланнган оюмла-
рындан сора киришгендиле, деп 
айтханды «Известияны» корре-
спондентине Виктор Басаргинни 
ведомствосундагъы источник.

Энчи алып айтханда, «Демо-
кратия и качество государства» 
деген 6-чы февральда «Коммер-
сант» газетде басмаланнган ста-
тьясында Путин жер-жерли само-
управленияланы кючлендирирге 
кереклилигини юсюнден былай 
айтханды: «Хар муниципалитет-
де, башчыны тюзюнлей айыр-
гъандан сора да, депутатланы да 
алай айырыргъа керекди. Башха 
уллу къуллукълада ишлеген чи-
новниклеге да багъаны халкъ 
кеси бичерге керекди»,-деп. Ма 
ол тезисге кёре ишлей башлагъ-
анды Регионланы айнытыуну 
министерствосу. Шёндюге дери 
халкъ жаланда муниципали-
тетлени башчыларын эм жер-
жерли депутатланы айырыр онглу 
болгъанды. Энди сёз адамланы 
дагъыда тёрт къуллукъгъа айы-
рыуну юсюнден барады. 

Биринчиден, муниципалитетле-
ни оноучуларыны орунбасарлары 
да айырылгъан къуллукъчула 
болургъа керекдиле, ала оноу-
чула  бла бирге айырылсала тап 
болур (алай да болады бир-бирде, 
шахарлада мэр бла вице-мэр бир 
жолгъа айырыла эселе). Экинчи-
ден, территориялы администра-
цияланы оноучулары ючюн къол 
кётюрюрге керекди, дейдиле. Сёз 
ючюн, шахар районланы оноу-
чулары неда шахарлада адамла 
жашагъан энчи пунктланы оно-
учулары ючюн. Ючюнчюден, 
контроль-эсеп органланы башчы-
лары да айырылып салыныргъа 
керекдиле аллай къуллукълагъа. 
Ахырында муниципальный поли-
цияны начальнигини къуллугъу да 
айырыу къуллукъ болургъа керек-
ди деген вопросха да къараргъа 
тюшерик болур. 

- Ол шерифлени айырыуну 
дунияда жюрюген тёресине тюз 
келиширик окъуна болур эди,- де-
генди «Известияны» корреспон-
дентине аны ушакъ нёгери. 

Регионланы айнытыуну мини-
стерствосу да муниципалитетлени 
оноучуларын тюзюнлей айырыуну 
жорукъларын законда ачыкъ жа-
заргъа керекди, дейди. Шёндю 
уа закон аланы келечиле органла 
кеслерини санларындан айырыр-
гъа эркин этеди. 

- Башчыланы тюзюнлей ай-
ырыуну муниципалитетлени 55 
процентинде бардырадыла, 44 
процентинде уа  муниципальный 
жыйылыулада айырадыла. Жа-
шау ачыкълагъанына кёре, тю-
зюнлей айырылмагъан башчыла 
халкъ бла байламлыкъны терк 
окъуна тас этип къоядыла, -дейди 
ушакъ нёгерибиз.

Законодательле министерство 
этген предложение жанлыдыла. 
Федеральный къурулушну эм 
жер-жерли самоуправленияны 
вопрослары жаны бла Къырал 
Думаны комитетини башчысы 
Виктор Кидяевни айтханына кёре, 
къуллукълагъа адамланы айырыу 
амал бла салыу «битеу къыралда 
да  демократияны кючлерикди». 
Ол энчи халда чертип айтханды, 
кёп къуллукъланы властьлагъа 
бойсунууларын жаланда тюзюн-
лей айырыула кетерликдиле деп. 

-Сёз ючюн, аудитор жер-жерли 
финанслагъа эм муниципальный 
иеликде болгъан ырысхыгъа кон-
трольлукъ этеди, ол ишин халкъ-
ны атындан бардырса эм аны 
аллында отчёт этсе иги боллукъду 
да. Ол жер-жерли властьлагъа 
бойсунмай, аланы финансла эм 
экономика  жаны бла ишлерине  
контроль этиуню бек магъаналы 
саууту боллукъду, аны уа бек уллу 
къыйматы барды. 

- Айырыллыкъ къуллукъланы тиз-
меси толу кёрюнеди, мен регионла-
ны айнытыуну министерствосу алай 
эталлыкъ сунмагъан эдим. Эндиге 
дери бир заманда да судьяланы 
айырыргъа керекди деген вопрос 
сюзюлмегенди, битеу ол предложе-
нияла барысы да къабыл этилселе, 

аман болмаз,-дегенди политолог 
Михаил Виноградов. 

Алай эсе да, айтылгъан тюр-
лениуле москвачылагъа не аз 
да тиерик тюйюлдюле, дейдиле 
Пресненск районну муници-
пальный жыйылыууну депутаты 
Елена Ткач. 

- Ала барысы да бек иги пред-
ложенияладыла, алай эселе 
да, ала Москвада хайыр берлик 
тюйюлдюле. Бизде магъаналы 
ишлени оноучу къауумла эм 
префектурала бийлегендиле. 
Оноучу къауумланы эм пре-
фектураланы  башчыларыны 
къуллукъларына адамланы уа 
мэр салады, кеси да къуллукъ-
гъа айырылмай салыннган мэр. 
Алайды да, аланы кетерип, пол-
номочияланы муниципальный 
жыйылыулагъа берирге керекди. 
Ары дери не тюрлю мадарла да 
болушурукъ тюйюлдюле. 

Болумну тюрлендирир мурат-
да, алгъаракълада «Известия» 
газет билдиргенича, бир-бир 
муниципальный депутатла ара 
шахарны уставы Баш законнга 
келишгенин бла келишмегенин 
билир ючюн сурам окъуна эт-
гендиле.

«Известия» газет.

Айырыллыкъ 
къуллукъланы тизмесине
къошуллукъду

Милиционерле полициячылагъа тюрлендирилгенден сора ше-
рифле болуп къалыргъа да боллукъдула.

-Ирина Умаровна, сиз этген 
затлагъа къарагъан адам уллу  
фахмугъуз  болгъанын ангы-
ларыкъды. Сурат ишлеу ис-
кусствогъа сюймеклик къалай 
бла келгенди сизге?

-Ол манга сабийликден келген 
затды. Хар таулу къызчыкъча, 
жюнню таракъла бла тарап, 
ийирип, эшип да бек эрттеден 

Студентлеге энди жаланда  би-
лим алыргъа угъай, жашау жерле-
ге, аш-азыкъгъа, транспортда ай-
ланыргъа эм башха жумушларына 
керекли ахча кредитле берилликди. 
Ол кредитлени банкла къыралны 
болушлугъу бла хакъ алып окъут-
хан эм бюджет мурдорда ишлеген 
окъуу заведенияланы окъуучула-
рына да берликдиле. Аллай окъуу 
юйлеге къайсыла саналлыкъларын 
билим бериу эм илму министер-
ство тохташдырлыкъды.

«Известиягъа» хапар айтхан 
источник билдиргеннге кёре, ол во-
прос къалай тамамланырыгъыны 
юсюнден президентге   вице-пре-
мьер Владислав Сурков хапар айт-
ханды. «Известияны» ушакъ нёгери 
билдиргенича, былайда сёз билим 
бериуге бёлюннген кредитлени 
процент ставкаларын субсидия 
халда кимле берликлерини юсюн-
ден  барады. Аны бла байламлы  
«Билим бериуню» законопро-
ектини 108-чи статьясында толу 
айтылады. Башда сагъынылгъан 
законопроект къабыл этилирге 
правительствогъа жиберилгенди.

Билим бериу эм илму мини-
стерствону ишине жууукъ источ-
ник ачыкълагъаныча,  документ 
къабыл этилсе, правительство 
билим бериуге болушлукъгъа деп 
бериллик кредитни ёлчемлерин эм 
аны бериуню жорукъларын шарт 
тохташдырлыкъды. Аллай болуш-
лукъну бир формасы студентлеге 
бериллик ёнкюч ахчаны субсиди-
рованиясыны процент ставкасын 
тёлеу бла байламлыды.

Билим бериуню эм илмуну 
министри Андрей Фурсенко айт-
ханыча, сопутствующий кредитле, 
билим  алыугъа тёленнген ссуда-
ладан эсе    хайырлыдыла. Сёз  
ючюн,  окъургъа башха шахар-
гъа келген жаш адамланы, аш-
азыкъгъа керекли ахчаны мажа-
рыу бла байламлы проблемалары 
чыгъарыкъдыла. Ала къайда бол-
са да, бир жерде ишлерге керек 
боллукъдула. Алай бла уа ол  жаш 
адамланы окъууларына чырма-
ула да чыгъарыкъдыла, неда ол 
жаш адамла юйлерине жууукъда 
кеслери артыкъ жаратмагъан 
усталыкълагъа  юйренирге керек 
боллукъдула, дейди Фурсенко.

Министрни оюмуна кёре, окъ-
ур ючюн керек ахчаны ёнкючге 
алырны орунуна ахшы окъугъан 
студентлеге компенсация хал-

                     жылда  Нальчикде 
              баргъан къарачай-

малкъар миллетни къайдан 
чыкъгъанына жораланнган  
илму конференцияда  эм уллу, 
эм терен даулаш эки белгили 
алимни - академик Николай 
Иванович Абаев бла профессор 
Умар Баблашевич Алиевни - ара-
ларында баргъан эди. Биринчи, 
кёп тарыхчыны илму ишлерине 
таяна, шагъатлыкъ келтире, 
скифле, аланла иран тилли 
миллетле болгъанларын  бегите, 
аны бла бирге осетинле аланы 
юзюклеридиле, дей эди.

Алиевни оюму уа  былай эди: 
скифле, аланла иран тилли 
миллетле угъай, ала тюрк тил-
лиле  болгъандыла. Геродот-
дан башлап, бизни заманны 
тарыхчылары жазгъанларын 
шагъатлыкъгъа келтирип, айт-
ханын къаты тутуп тохтайды. 
Аланы чынтты туудукълары 
ирон осетинле тюйюлдюле, 
къарачайлыла, малкъарлыла 
эм дюгерлиледиле дегенни да 
чорт кесип. Умар Баблашевич  
бу шартха, тарыхдан сора да, тил 
шагъатлыкъ этгенин баямлай, 
«алан» этноним  къарачайлыла 
бла малкъарлылада жюрюйдю, 
бу эки миллет болмаса, кесине 
алай айтхан миллет болмагъа-
нын, оппонентини эсине салады.

Бюгюн скифле, аланла ким 
болгъанлары бла къал-

май, битеу тюрк миллетледен 
да  тюз хапарлы болгъанбыз. 
Быланы тарихлерин ачыкъ-
лауда, болмагъан таурухланы 
кетериуде  кёп алим къыйын 
салгъанды. Аланы тизгинин-
де О.Сулейманов, М.Аджи, 
В.Виноградов, Е.Алексеева, 
И . М и з и е в ,  М . Б а т ч а е в , 
В . К у д а ш е в ,  Х . Б и д ж и е в , 
М.Залиханов, Н.Будаев.

Джуртубайланы Махтини  
«Происхождение крачаево-бал-
карского и осетинского народов» 
китабы бла скифле, аланла 
иран тилли угъай, ала тюрк 

Студентлеге аш-азыкъгъа эм 
жашау журтлагъа кредитле

да берирге боллукъду.
-Биз ахшы окъугъан жаш адам-

лагъа, алай юйлери къарыусуз 
болумлада жашагъан абитуриент-
леге бюджет жерледе окъурча бо-
лумланы жалчытыргъа керекбиз,-
дейди Фурсенко.

Ол айтханнга кёре, студентлеге 
сопутствующий образовательный 
кредит берирге Сбербанк эм 
башха финанс учрежденияла да 
хазырдыла. Аллай  механизм иш-
леген окъуу юйлени да кёбюрек 
къураргъа керек болуп турады.

Министр былайда 2009 жылда 
сентябрьден бери ишлеп башлагъан 
программаны – билим бериуге къы-
ралны жанындан болушлукъ этилген 
кредитлени юслеринден айтады. 
Анга алыкъа жаланда 2 банк –Сбер-
банк эм «Союз» банк эмда 56 окъуу 
заведение къатышадыла.

Алай, умутха кёре, Билим бериу 
эм илму  министерство сайлагъан 
вузланы жетишимли окъугъан сту-
дентлери окъургъа керекли ахчала-
рын ёнкючге алырча онг табаргъа 
боллукъдула. Государство аллай 
кредитлени тёрт юлюшден бирлерин 
субсидия халда тёлерге деп белги-
легенди. Ол тюрлю къоранчланы 
4 юлюшден ючюсю Ара сбербанк 
рефинансирование халда тёлерге  
белгилегенди (бюгюнлюкде уа аллай 
тёлеу 8 процент ёлчемдеди). Ахы-
рында уа ол тюрлю ёнкюч алгъан 
адам бек кёбюнде бир жылны 
ичинде 3 процент ёлчемде къошу-
луп тёлеуню излейди.  Кредитни 
къайтарыуну болжалы вузну бо-
шагъандан сора 10 жылды. Андан 
сора уа, баш борчну тёлеп бошауну 
болжалын да артха (окъуп бошагъ-
ынчынга дери) созуллукъду.

-Программаны жарашдыргъан-
ла, баям, ол программа жашауда, 
шёндюгюнден эсе, жетишимлирек 
боллукъ суна эдиле,-дейди розница 
бизнес жаны бла  «Союз» банкны  
директору Екатерина Равинская. 
–Банкланы асламысы, бу экспери-
ментге къатышыргъа сюймейдиле 
нек дегенде – алагъа экономика 
жаны къоранчла тюшген кезиуле да 
жолугъадыла – проектни социаль-
ный магъанасы барды.

Кертиси бла да, банкла айтханла-
рыча, экспериментге къатышханла-
ны махтанырча затлары жокъдула. 
Равинская айтханнга кёре уа, «Союз-
да» бу программаны хайырланнган-
ла битеуда 105 адамды, алагъа 214 
кредит берилгенди, аланы битеулю 

ёлчемлери 70-ден аслам миллион 
сомду. Сбербанкны кёрюмдю-
лери да уллула тюйюлдюле. Аны 
пресс-службасында билдиргенле-
рича, экспериментни чеклеринде 
жаланда 673 билим бериу кредит 
берилдиле,  аланы  битеулю ёлчем-
лери 142,8 миллион сомду. Займны  
орталыкъ суммасы 212 минг сомду. 
Кертиди, болжалында  тёленмеген 
ахча Сбербанкда 0,03 процентни, 
«Союзда» уа 0,01 процентден азды.

Банкирлени оюмларына кёре, 
жангы программаны жетишим-
лери сопутствующий образова-
тельный кредитлени бериуде да 
гурушхалыкъланы чыгъарадыла. 
Студентлеге болушургъа  сюйген 
кредит организацияланы табаргъа 
да къыйынды.

ВТБ24-де  ишлегенле да аллай 
оюмларын айтхандыла.

-Билим бериу  эм илму министер-
ствону проектине  биз да къатышыр 
умутда эдик, алай министерствону 
проектинде кёргюзтюлген бо-
лумла бизни  банкга аллай онгну 
бермейдиле,-дегенди ВТВ24 банк-
ны вице-президенти Иван Лебедев. 

Ол айтханнга кёре, банк анга 
ушагъан башха проектге къошу-
лургъа боллукъду. Ол айтханнга 
кёре, банкга таматалыкъ этиуню 
системасын табыракъ  этерге 
керекди. Аны ючюн а, дейди 
Лебедев, банк клиентинден из-
лерик ставканы баш ёлчемине 
чек салыуну кетерирге керекди.

«Авангард» банкны правлени-
ни председатели Валерий  Торхов 
толу ышаныулукъда былай ай-
тады-кредит организациялагъа 
билим бериу зайымланы бериу 
бусагъатда хайырлы тюйюлдю.

-Банкла аллай кредитледен 
файда аллыкъ тюйюл эселе, пра-
вительствону окъуучулагъа бо-
лушургъа кюрешгенден хайыры 
чыгъарыкъ тюйюлдю,-дейди ол. 
–Бу программа алай кенг жайыл-
лыкъ тюйюлдю, нек дегенде ол 
болушлукъ  банк  бизнесге тюз 
келишмейди, кредитни бериу тут-
хучлу эм экономика жаны бла да 
файдалы болургъа керекди. Андан 
сора да, дейди Торхов, шёндюгю 
россейли болумлада студентни 
ахшы заёмщикге санау дуниягъа 
алдау кёзлюклени салып къарагъ-
анча болуп къаллыкъды.

                                             
  «Известия» газетден. 

Кёп таурухланы ойгъан китап
тилли миллетле болгъанларына 
сюдню ахыр, къайтмаз  мухуру 
салыннганды.Быллай китапны 
жазар ючюн, терен билимден 
сора да, ана сабийин къалай сюе 
эсе да,  тарыхчыны да миллетине 
сюймеклиги алай уллу болургъа 
тийишлиди. Ол да азды, аны бла 
къалмай, авторгъа тюз ниетли-
лик, керти жигитлик, батырлыкъ, 
эрлик изленеди. Махтиге терен 
алимлик ышанланы  табийгъат 
кеси  ёлчемсиз  бергенди. Аны 
китабы ата - бабаларыбыз бла 
ёхтемленирге  эркин этеди.

Джуртубай улуну чыгъарма-
сын бийик багъалы, уллу 

махтаулу этген, бюгюннге дери 
киммерийицлени, скифлени, 
сарматланы, аланланы - битеу 
Кюнчыкъгъан Европаны тюр-
клени тарыхларындан алдауукъ  
мифлени, болмагъан таурухланы 
иш этип аманлагъан хапарланы 
толусунлай  къурутуп,  къошмай,  
къоратмай, жазгъаныды. Автор 
Европаны тюрклери (скифле, 
аланла) иран тилли болмагъан-
ларын ачыкълагъандан сора да, 
аланы бийик культура болгъан-
ларына ийнандырады: жашау 
турмушлары жетишимли, кючлю 
къыраллыкъ тутуп, дунияда эм 
залим Иран бла Рум империяла-
ны къалтыратып, тап, аладан жа-
сакъ алы тургъанларын айтады. 

Китап тюрк миллетле кёч-
гюнчюле болмагъанларын, 

жашагъан жерлерини автохтон-
лары болгъанларын бегитеди, 
тёгереклеринде миллетледен 
не жаны бла да тёбен болмагъ-
анларын кёргюзтеди. Ол затха 
шагъатлыкъ этген кёп шарт да  
келтиреди. Ма аладан  бири: юй 
(там - дом), ожакъ (очаг) битеу 
кавказ миллетлеге, тап, Орусха 
да тюркледен кёчгендиле. 

Алай эсе, юй, ожакъ ишлерге 
къоншулары тюркледен юй-
реннгендиле. Айтханыбызгъа 
энтта да шагъатлыкъ этедиле 
Къарачайда Архызны, Сынтыны, 
Шауанини аланла ишлеген къа-

лалары, болгарлыланы Хумара-
да, Римгоркада шахар тюплери, 
къыйыры – чеги болмагъан тюрк 
миллетлени эсгертмелери, Дунай 
суудан башлап Дербентге дери. 

Темирни хайырланып башлагъ-
анла, темир ёмюрню ачханла 
тюрк тиллиле эдиле. Тюрклени 
ол металлдан сауутлары бол-
гъандыла гуннлагъа, аланлагъа 
битеу Европаны аякъ тюп этерге 
болушхан, Рум империяны чач-
дыргъан.  Къысхасы, тюркледен 
къоншулары жашауда керекли 
затлагъа кёп юйреннгендиле. 
Бюгюннгю Россейде эм эски, 
биринчи къурулушланы - къала-
ланы, шахарланы, тюрлю - тюр-
лю къабырланы къойгъанла да 
аладыла.

Автор,  бу къыйын, къатышхан, 
тереннге кетген ишни ариула-

уда, ачыкълауда, чынтты алимча, 
археологиягъа, бурун жазмалагъа, 
фольклоргъа таяннганы бла къал-
май, оппонентлерини терсли-
клерин тюзетиуде ала  айтханны 
кеслерине жау этеди. Иранистле-
ни, Абаевни да терслерин ачып 
дуниягъа баям этиу – Джуртубай 
улуну  эм жютю бичагъыды. 

Бу «Происхождение карачаево- 
балкарского и осетинского на-
родов» багъалы китапны автору  
ишин алай тынгылы биледи, муну 
къатында оппонентлери алай 
къарыусуздула, дерсни билмеген 
сохталагъа ушайдыла кеслери 
уа. Этнонимле, топонимле, омо-
нимле, гидронимле, аронимле 
- барыны субстратлары къарачай-
малкъар тилде орналыпды, магъ-
аналары шарт ачыкъланадыла. 
Абаев бла аны жанлыла, субстрат 
сууну башында тургъанлай, аны 
тюбюнде излеп кюрешгендиле. 

Тюзюн айтсакъ, Абаев кеси, 
аны жанлыла да бу тео-

рияны тутхучсузлугъун уста 
билгендиле. Да сора адамланы 
башларын чайкъап нек кюреш-
гендиле багъалы къоншулары-
быз, тап, къарындашларыбыз 
окъуна? «Гяуур динине бек» 

дегенлей, ётюрюкню айтдырып 
тургъан осетинлени тарыхында, 
биринчи, махтаулу ата - бабадан 
айырылыргъа сюймегенлик, 
экинчи, дуниягъа тынчлыкъ 
бермеген политикады. 

Муну барысын да Махти  ариу 
ангылайды, тёгерегинде бола 
тургъанны кёреди. Айтдырмай 
къоймай эсегиз, ол Абаевха бла 
аны соратниклерине аллай бир 
ачыуланмайды, аны жарсытхан 
- къыралда жарагъан миллет 
политика  болмагъаныды. Аны 
бла биргелей   бу кемсиз керек-
ли ишге къарачай - малкъарны 
элитасы кереклисича эс бёлме-
гениди, къарамагъаныды. 

М. Джуртубай улу китабында, 
халкъыбызны керти уланыча, 
юсюбюзден бизге жагъылгъан 
кирлени кетергенди, къарачай 
- малкъарлы алан болгъанына 
къууанып жашарча этгенди. 
Быллай жолну хар бир алим, 
тарыхчы бардырып турургъа, бу 
керти жашыбыздан юлгю алыр-
гъа да керекбиз. Ишде бирлик 
болса, тюзлюк кеч - эртте болса 
да, орунун табарыкъды.

Бу чыгъарманы магъанасы 
болмагъанча бек теренди: по-
литика, алимлик, адеп - намыс, 
тарых жаны бла - кёп затны 
гёзениди. Айырып айтырыбыз, 
китап филология жаны бла да 
бек багъалыды - автор мында 
кёп унутула баргъан, къарачай 
- малкъар сёзлюкге кирмеген 
сёзлени баям этеди. 

«Происхождение карачаево-
балкарского и осетинского на-
рода» китап окъуучуну хар сору-
ууна керти жууап береди, айран 
суусап, чалгъычыны исси кюн 
къандыргъанчады. Аллахдан 
тилегибиз, Джуртубайланы Мах-
тича жашларыбыз Къарачайда,  
Малкъарда кёп болсунла.

Урушну эм урунууну ветераны,
                           тарыхдан устаз 

ЭСЕККУЛАНЫ М.Д.
Къарачай-Черкес Республика.

«Сабийлени юйрете, кесими 
усталыгъымы да ёсдюреме»

Нальчикни биринчи номерли гимназия-школуну сурат 
ишлеу искусстводан преподаватели Чомаланы Ирина алгъа-
ракъда бардырылгъан «Жылны устазы-2012» деген битеу-
россей конкурсну «Къошакъ билим бериуню педагогу» деген 
номинациясында  биринчи жерге тийишли болгъанды. Аны  
фахмусуна, мастер-классларына кёпле сейир этгендиле. 

Ол 1998 жылда  да быллай  эришиуледе шахарда ючюн-
чю, республикада уа экинчи жерни алгъан эди. Анга тю-
беп,  ушакъ этгенбиз.

башлагъанма. Аны не ючюн 
айтама? Суратларымда  жюнню 
хайырланнганым себепли. Пла-
стилинден илляула ишлерге, не 
тюрлю затдан да омакъ  оюула 
этерге бек сюйгенме. Алай мени 
эсими бийлеген а сурат ишлеу 
болгъанды. Гитчеликден окъуна  
анга жюрегим бла берилгенме, 
этгенлерим да  манга ариу кёрю-
нюп тургъандыла.

Къарачай-Черкесни къырал 
педагогика институтуна  кирге-
нимде, кесими бир ахшы худож-
ник суннган эдим.  Аллай сезим 
хар жаш адамда да бола болур, 
алай   бирсилени  сурат ишле-
генлерин кёргенимден сора уа, 
манга алыкъа кёп юйренирге 
керек болгъанын  ангылайма. 

Художестволу графика фа-
культетде окъуй туруп, бирсиле 
менден иги сурат ишлейдиле 
деп, къоркъгъан, буюкъгъан 
а бир заманда да этмегенме. 
Жаланда игиледен юйренирге 
кюрешгенме. Менде графика-
дан эсе, живопись  ишлерим 
ариу боладыла. Нек дегенде 
графикада жаланда карандаш 
бла ишлейсе. Мен а эмоцияланы 
излегеним себепли бояуланы 
сюеме эм ала бла кёбюрек кю-
решеме. Бир тюрсюнге этилген 
ишни артыкъ  жаратмайма. 

-«Жылны устазы – 2012» 
деген битеуроссей конкурсха 
къатышып, ахшы жетишим 
болдургъансыз. Анда «Къо-
шакъ билим бериуню педаго-
гу» деген номинацияны уа нек 
сайлагъансыз?

-Бу конкурсха къатыша туруп,  
аллай муратым бар эди: мени  
ишими кёргенле, жаланда орус 
тил  неда математика угъай,  су-
рат ишлеу да керекли предмет-
ди деп, аланы жюреклеринде 
аллай сезим тууса. Билемисиз, 
кёпле: «Сурат ишлеу ол неди, 
неге керекди?»- деп къоядыла. 

Ала айбатлыкъны кёре билме-
генледиле. Мен а эришиуге къа-
тыша туруп, аны кесими биринчи 
борчума санагъанма. Сабийле 
ариулукъну сезе, ангылай би-
лирге керекдиле. Айтханымча,  
ол да бирси предметледен кем 
болмагъанына  тюшюнюрча. Нек 
дегенде гитчени фахмусу бар 
эсе  бир затха, биз аны эслерге 

сюймейбиз. Алай  аны эслеп, 
юйретирге  кюрешсек, артда ол 
кеси сайларыкъды жюреги  из-
легенни. Ол затха ата-анала уллу 
кёллю болмазгъа керекдиле.

Мен школда онбеш жыл уру-
нама. Сурат ишлеуден, дунияда 
художестволу культурадан дерсле 
бергенден сора да, мында «Кляк-
сы» деген студияда сабийлени 
юйретеме. Кесими программама  
кийиз этиуню, жегенни къошха-
ным башланнган классладагъы-
чыкъла бармакъларын ол затха 
юйретир ючюндю, аладан тама-
таракъла уа аны бла къалмай, кёп 
тюрлю жукъдан омакъ суратла 
этерге да юйренедиле.

Конкурсха къатышхан кезиуде 
заман асыры аз берилгени себеп-
ли ишинги толусунлай кёргюзтал-
майса. Сёз ючюн, кийизни къа-
лынлыгъын тохташдыра туруп, 
онбеш минут- ол бек азды. Бек 
гитчечигин этер ючюн окъуна, 
бир къыркъ минут чакълы керек 
болады. Болсада ишими, анда 
не тюрлю технологияланы хайыр-
ланнганымы толусунлай ачыкъ-
ларгъа кюрешгенме. Конкурсну 
ол номинациясын сайлагъаным 
да аны бла байламлыды. 

-Сиз  суратларыгъызда жюн-
ню хайырланасыз,  батик бла 
да  кюрешесиз.  Кийизле уа 
этемисиз?

-Мен художестволу кийиз бла 
кюрешеме. Ол да сурат ишле-
генчады. Жюнню уа боялгъанын 
алама.  Шёндю хар зат сатылады 
да, тынчды. Ансы биз алгъын 
бояуланы кесибиз къайнатыучу 
эдик. Алай бла жюнню тюрлю-
тюрлю тюрсюнлюсюн хайырла-
нып, суратла ишлейме.  Кесими 
кийимлериме  да салама аллай 
оюуланы. Андан сора да, кийиз-
ден омакълыкъгъа салыннган 
адырла, чайникде суу кёпге дери 
иссилей турурча  къапчыкъла, 
тюрлю-тюрлю сумкала да этеме. 

Аны  кёп жерде хай-
ырланыргъа боллукъду. 
Сёз ючюн, къышда жылы 
олтан кийген аманмыды?  
Ишлеген затымы оюу, 
неда сураты тап болма-
са, аны да зыраф этмей, 
башха затлагъа жара-
тама. Боялгъан жюн-
ню тюрсюнлюлеринден 
минчакъла, бууунлукъла, 
чачха салгъан омакъ ба-
учукъла да этеме. Аланы 
жаш къызчыкъла бек жа-
ратадыла. Заказ да  бере-
диле. Москвагъа да кёп 
кере жибере тургъанма.

Мен уллу кийизле эт-
мей, аланы сурат халда 
ишлейме. Болсада уллу-
ларын хазырлап, ол зат 
бла кюрешген адамлагъа 
барып, аланы къалай иш-

легенлерине уа къараучума. Андан 
сора да, батикни-къумачда сурат 
этиуню – бек жаратама. Этген 
затларымы кёбюсюн саугъагъа 
берип къояма.

-Кёрмюч къураргъа уа демей-
мисиз?

-Алай этер ючюн берген затла-
рымы артха «сыйырыргъа» керек 
боллукъду (кюледи). Билемисиз, 
кийизден ишленнген суратны 
сакълагъан къыйынды. Аны кюе 
ашап къояргъа болады. Аны 
ючюн да угъай, мен адамгъа са-
угъа этерге бек сюеме, жюрегин 
къууандырыргъа. Сени творче-
ство жумушунгу уа биреу жара-
тып, ол кесинде турса сюе эсе – 
бу шарт, айхай да, хычыууду. Мен 
жарашдыргъан зат да биреуге 
керекди дейсе. Кёрмюч къурар 
акъылым а барды, алыкъа бир 
кесек ишлерге сюеме ансы. 

-Кийизледе кёп тюрлю оюула 
тюбегенлерин билебиз. Аланы 
хар бирини кесини магъанасы 
да болады. Сиз къаллай  оюу-
ланы кёбюрек  хайырланасыз?

-Билемисиз, мен кесим да ол 
затны сабийлени юйрете туруп 
бегирек ангылагъанма. Алада 
кёзле, локъумчукъла, къочхар 
мюйюзле дегенча аллай оюула  
бардыла. Барысын да санап 
чыкъгъан къыйынды. Манга 
сейир болгъанын барысын да 
хайырланама – классикалыны 
да, кесим къурагъанны да. Сёз 
ючюн, мен «терек» деген оюугъа 
тюбегенимде,  ол манга бек сейир 
кёрюннгенди. Аны жаланда уллу, 
белгили, сыйлары жюрюген тукъ-
умла жюрютюп болгъандыла. 

Тюздю, хар оюуну кесини энчи 
магъанасы барды. «Терекге» уа 
асыры эсим кетгенден, суратла-
ны серияла бла ишлеп башлагъ-
анма. Алай бла  «Терекле» деген 
сериямда беш суратым барды. 
Аланы кийиз къалай этиле эсе да, 
ол технология бла хазырлагъан-

ма. Акъ бла къара тюрсюнлени 
хайырланнганма. Сёз ючюн, бир 
кийиз суратны ичинде юч тюрлю 
технологияны келишдиргеним 
окъуна болуучуду – бичилген 
кийизни, къургъакълай эм суу 
бюркюлюп этилген кийизни. 
Аны хайырындан жюнден иш-
леннген суратла ариу да, сейир 
да боладыла.

Мындан ары да серияла бла 
ишлер муратым барды. Сёз 
ючюн, «адам» деген оюу бла 
«Адамла» деген серияны хазыр-
ларгъа деп турама. Мен алыкъа 
портрет этип кёрмегенме, алай 
ол сейир боллугъун а билеме. 
Адамны жашаууну тюрлю-тюр-
лю кезиулеринде къаллай бол-
гъанын кёргюзтюрге сюеме.

-Кёп тюрлю затха фахмусу 
болгъан устазны къолунда 
юйреннген сабийле, айхай да, 
насыплыдыла?..

-Ала бла ишлей, кесими  уста-
лыгъымы да ёсдюреме. Ала 
кеслери да кёп тюрлю баш-
ламчылыкъ этедиле. Иги неда 
тапсыз жерлеринги да бек терк 
эслейдиле.Сейир оюмлары, 
сагъышлары бла да болуша-
дыла.

-Хунерли  ишлеригизни 
юсюнден айтхан заманда, 
суратланы бирсилеча этип 
къоймай, жюнню хайырланып 
ишлегенигиз бютюнда сейир 
кёрюнеди. Жюнден аллай 
минчакъла, неда бууунлукъла 
этерге боллукъду деп кёп адам-
ны эсине да  келлик тюйюлдю.

-Билемисиз, бирле аурусала  
неда  бир затдан къыйналсала, 
дарман ичерге ашыгъадыла. 
Мени дарманым а – ишимди. 
Хар суратым манга бир тюрлю 
болушлукъ,  ырахатлыкъ берген-
ча кёрюнеди. Жюн жылыды, ол 
кесини жумушакъ хычыуунлугъ-
ун  къызгъанмайды. 

Мен а аны бла кюреше, за-
уукълукъ тапхандан сора да, ата-
бабаларыбыздан келген аламат  
къол усталыкъ бютюнда ёссе 
сюеме. Кесими школда, студия-
да дерслерими  программасына  
кийизни жашырынлыкъларын 
къошханым да аны ючюндю.

                                  
 МОКЪАЛАНЫ Зухура.

Малкъар ауузундан атлары 
айтылгъан  пелиуанла кёп 

чыкъгъандыла. Мен а бюгюн кеси 
заманында къуру бизде угъай, 
битеу Шимал Кавказда окъуна  
сыртын  жерге киши салалмагъан 
Гюзюйланы Сарбийни юсюнден 
билдирирге сюеме. 

Мени атам  Осман (анасы Гюзюй-
ланы къызы эди)  аны юсюнден кёп 
хапар айтханды. Сарбий ариу, бё-
кем, кенг жауурунлу, орта бойлудан 
бийигирек жаш болгъанды,деучю 
эди. Аны бек сейир этдирген а 
жашны кёкюрегини бла иегилерини  
къангача битеулю болгъанлары эди.

Сабийлигинден окъуна Сарбий 
Туура Хабланы ныгъышында туту-
шургъа сюйгенди. Бираз къарыу 
киргенден сора уа, ол башха эллеге 
барып, кесине кюреширге нёгер 
излеп болгъанды. Андан сора ол, 
Дюгерде, Къабартыда, Къарачайда 
болсун, къарыулу жаш барды деп 
эшитсе, анга жолукъмай къалмагъ-
анды, кеси да кишиге хорлатмагъ-
анды. Шимал Кавказны миллет-
лери бирге жыйылып бардыргъан 
эришиуледе да жашны жыкъгъан 
угъай, абындыралгъан адам окъуна 
чыкъмагъанды. Ол барысын да 
онглап, кёп саугъа да алгъанды: 
иери бла ат, бел бауу бла къама...

Сарбийни къарыууну юсюнден 
атам айтыучу хапарла бла 

сизни да шагъырей этейим. Бир 
къарангы кече ол тыгъырыкъла 
бла  юйюне келе болгъанды. 
Ол ингирде уа биреулен юйюн 
ишлерге деп, бир базыкъ, узун 
багъананы эки къош ёгюз бла 
сюйреп келип, андан ары сюрке-
ялмай, алайда къоюп кетгенди. 
Жаш, келе-келип, ол багъанагъа 
абынып,  жыгъылады. Иги ачыу-
ланнган да этип, къармай кетип, 
багъананы былайы ортасы болур 
деген тенгишинде сермеп алып, 
тыгъырыкъ жанында Гюзюйланы 
туркъусуна атып кетеди. 

Эрттенликде багъананы иеси 
ёгюзлени да алып келсе - ол жокъ.
Тамашагъа къалып, арлакъ-бер-
лакъ къарады да, тапмады. Сора 
туркъуну хунасыны башы бла  къа-
раса, багъанасы  анда!

Алайгъа келгенле да анга уллу 
сейир этедиле.  Бирлери: «Жин 
ишми атхан болур?», башхалары: 
«Алауган бла Шырдан сау болуп 
келип атмагъан эселе, муну бери 
быргъагъанны къарыуу адам 
улунукъу тюйюлдю»,- дедиле. 
Мындан арысында кече бу тыгъы-

Атлары чыкъгъанла

Пелиуан Сарбий
рыкъгъа чыгъып айланыргъа къор-
къуулуду, деген оюмгъа келдиле. 
Сора, тийреден бир 10-12 жашны 
жыйып, багъананы туркъудан 
чыгъарыргъа киришдиле. 

Бир заманлада Сарбий, юй-
юнден арбазгъа чыкъса, «алай-
ындан тут, ылытхынны былайгъа 
тире,бастырыкъланы хунагъа 
сал» деген тауушланы эшитип, 
кеси этген хатаны къаугъасы бол-
гъанны ангылап, тынч-тынч атлай, 
алайгъа барады.  «Аланла, не 
кюрешесиз,шайтанла салам чёпге 
басыннганлай»,- деп, хуна башы 
бла секирип, туркъугъа тюшюп, 
багъананы кётюрюп, тыгъырыкъ-
гъа  атды. Алайдагъыла уллу сей-
ирге къалып:«Сени бизге Аллах 
къызгъанмасын»,-деп, юйлерине 
кетдиле.

Сарбий къошда мал бла тургъан 
заманында сояргъа деп бир 

ючлю семиз ууаныкны тутуп, аны 
алып келе болгъанды. Мал тирелип, 
ызындан сюрген жаш да чыбыкъ бла 
ургъанлыкъгъа, къайгъырмай, артха 
туракълай эди. Ол ууаныкны сюйреп 
бираз элтгенден сора къылыгъын 
унутханча болгъанды. Бир чат башы-
на чыкъгъандан сора пелиуан жипни  
малны сюрюп келген уланнга тутду-
руп, кеси уа  бир жанына бурулады.  

Ол да арлакъ кетгенлей, ууанык 
аны сюйреп, тик энишге чат ичине 
ташаяды. Сарбий ызларындан  
терк  жетип, малны  аякъларын 
байлап,  кётюрюп,  бир 50 метрлик 
теренликден ёрге  чыгъаргъанды.  
«Бу мен айтхан хапаргъа адам 
ийнанырча тюйюлдю. Алай ол 
кертиди. Аны ол заманда къатында 
болгъан жаш – Текаланы Огъур-
лу- айтханды, ансы  Сарбий кеси 
бир кишиге да айтмаз эди», - деп 
бошагъан эди сёзюн атам.

Бу деменгили пелиуанны хапары 
Шимал Кавказгъа жайылады. Ол 
тутушхан уллу эришиулеге къа-
раргъа къуру эр кишиле жыйылып 
къалмай, тиширыула да келгенди-
ле. Сёз ючюн,Къарачайны битеу 
эллеринден гёжефле тюбешгенле-
ринде, Сарбийни хар тутушханын-
дан къызла бетин сыйпаргъа жангы 
жан жаулукъла бла къол жаулукъла 
ата эдиле. 

Жашны Малкъардан,Дюгерден, 
Къабартыдан да кёпле сюйгендиле. 
Алай аланы барысындан да къара-
чайлы къызны насыбы тутханды. 
Аны атасы бла анасы жашха ыразы 
болуп берселе да,  Малкъаргъа ке-
терин жаратмай, не амал да этип, 

жеринде къалдырадыла, жараулу 
юй ишлеп да бередиле.

Хапаргъа кёре, Сарбийни са-
бийлери да болгъанды. Кеси 

уа кёчгюнчюлюкге дери жашагъ-
анын, къалгъанын а билмейме. 
Аны юсюнден эсли адамладан 
сора тургъанма, алай Гюзюйланы 
Мустафа хажи болмаса, толу хапар 
билгенни табалмагъанма. 

Ол айтханыча, 1945 жылны жай-
ында бизни бир 9-10  жашыбызны 
Тогъайда Кирвинсовхоздан район 
арагъа юйле ишлерге жибередиле. 
Иссиди, къыямады. Совхоз берген 
ашлары да бошалады. Была, ахча-
чыкъ жыйып, базардан  будайчыкъ 
сатып аладыла. Аны Мустафа тир-
меннге элтип, унчукъгъа алышып 
къайтып келе, бир юйден тютюн 
чыкъгъанын эслеп, гыржын этдире 
барыр эдим, деген акъылда ары 
киреди. 

Анда бир къарачайлы тиширыу 
юйге жууукъ этеди, чай да салады. 
Сора гыржынла этип башлайды да, 
жаш ким болгъанын сорады.Гю-
зюйладанма, дегенинде, тиширыу, 
жарып: «Да мен да аладанма, Сар-
бийни къызыма»,- деп, туруп келип 
Мустафаны къучакълады. «Ма кёч-
гюнчюлюкню хайырындан Сарбий-
ни къызы бла танышхан эдим»,-деп 
бошады хапарын Мустафа хажи.  
Андан сора ол Тогъайдан Алма-
Атагъа кетип, анда жашагъаны се-
бепли  Сарбийни къызын кёрюрге 
онгу болмагъанды.

Алай жашы бла танышыргъа уа 
насыбы тутханды. Аны юсюнден 
ол былай хапар айтыучу эди: «Мен  
Алма-Атада кирпич заводда иш-
леп, анда жашай эдим. Шахарны 
къыйырында «Пятилетка» деп бир 
совхоз бар эди. Анда Гюзюйланы 
Хусей деп биреу жашагъанын 
эшитеме да, аны ким болгъанын 
билирге, ары барама. Таныша-
быз. Ол а - Сарбийни жашы. Аны 
иги сабийлери да бар эдиле. Арт-
да бир бирни жокълай турдукъ. 
Сора кёп да турмай бери, Ата 
журтубузгъа, кёчебиз да, арада 
байламлыкъ юзюлдю».

Сарбий пелиуанны юсюнден 
билгеним олду. Къарачайлы эм 
кесибизни журналистлерибиз   
соруп,тинтип, толуракъ хапар-
лы болурла деп да ышанама.
Миллетни бек къарыулу адамын 
халкъ билирге эм эсде тутаргъа 
тийишли сунама.                         

 БИЧИЛАНЫ Хусей,
                      урунууну ветераны.

1959

ЖыйылыуШКОЛ ЖАШАУ

Бу эки тиширыуну да бир 
бирлерине  ушагъан кёп 

зат бирикдиреди. Ала Черек 
районну Къашхатау элинде  
ёсгендиле,  Къабарты-Мал-
къар къырал университетни  
орус тил бла литература бёлю-
мюн бошагъандыла, урунуу 
жолларын туугъан эллеринде 
башлагъандыла. 

Андан ары жашау жоллары 
уа  аланы биринчи Акъ - Суу 
бла Вольный Ауулгъа келтир-
генди.Биттирланы Рахима 
15-чи номерли, Улбашланы 
Сафият а Нальчикде 6-чы 
номерли орта школларын-
да урунадыла. Бек башы уа 
тутхан  ишлерине экисини да 
уллу сюймекликлериди.

Биттирланы Рахима орус 
тилден бла литературадан 
элли жашчыкъланы бла 
къызчыкъланы окъутады, 
Улбашланы Сафият а шахарда 
жашагъан таулу сабийлеге мал-
къар тилден бла литературадан 
дерсле береди.Ала юйретген 
сабийле энди  бирери бирер 
жерде ишлейдиле: юристледи-
ле, врачладыла, къурулушчула-
дыла, устазладыла, аналадыла, 
аталадыла.

Республикада, шахарда бар-
дырылгъан  миллет проек-

тге кёре, «Бек иги устаз» деген 
конкурслагъа тири къатышып, 
алада дипломла, грамотала 
алгъандыла. Аны бла бирге эки 
педагог да сабийлени окъутууну 
жангы амалларын ишлеринде 
тири сингдиредиле. Аны ючюн 
а ала инновациялы проектлени 
билирге, ишлеринде хайырла-
ныргъа итинедиле, заманларын 
къызгъанмай, окъуучула бла  
классдан тышында кёп сагъат-
ларын ётдюредиле. 

Анданды аланы окъуучула-

«Нальчик» спорт комплексде, 
къуллугъун толтургъан кезиуде 
ёлген, КъМР-де МВД-ны ишчиси 
Артур Тоховну хурметине жора-
ланып, къол тутушуудан ачыкъ 
республикалы турнир барды-
рылгъанды.  

Аны ачылыууна КъМР-ни спорт, 
туризм эм курортла министри 
Аслан Афаунов, республикада 
УВД-ны башчысыны орунбасары 
Кадир Шогенов, Артур Тоховну 
жууукълары бла ахлулары, жур-
налистле келгендиле. Эришиуге 
он команда къатышханды, битеу 
да 155 адам.

Битеукоманда зачетда би-
ринчи жерни «Куба» команда 
алгъанды, экинчини-аргуданчы-
ла, ючюнчюню-Лечинкай элни 
келечилери. Хорлагъанлагъа бла 
призёрлагъа кубокла, дипломла, 
ахча саугъала да бергендиле.

 СВЕТЛАНА Гаунова.
КъМР-ни Спорт, туризм эм 
курортла министерствосуну 

пресс-службасы.

Жюреклерини эмда 
итиниулюклерини жууукълукълары

Биттирланы Рахима. Улбашланы Сафият.

рыны хазна къалмай барысы да 
школну бошагъандан сора  бийик 
эм энчи окъуу юйлеге кирип, 
билим, усталыкъ алгъанлары да. 
Ала жашауну уллу жолуна ашыр-
гъан жашла бла къызла къайда  
болсала да, юйлерине къайтсала, 
устазларын жокълагъанлары, 
байрамлада унутмай алгъыш-
лагъанлары. Ол а тюйюлмюдю 
устазгъа хурмет этиу, сый-намыс 
бериу?!

Рахима Хаматгериевна бусагъ-
атда онбиринчи эмда алтын-

чы классладан да экисин окъута-
ды. Аны сохталары белгили орус 
жазыучуланы  чыгъармаларына 
кёре къуралгъан республикалы, 
шахар  конкурслагъа къатышып, 
алчы жерлеге  тийишли болады-
ла. Аланы  кече белинде татлы 
жукълап тургъанлай уятып, ол 
неда башха чыгъарманы ким 
жазгъанды деп соргъаннга, кёп 
сагъыш эте турмай, авторну 
айтырыкъдыла. Ма аллай бир 

сюйдюре биледи кеси дерслерин 
сабийлеге устаз.

Сафият Наполеоновна Наль-
чикге келгенде,  сынаулу 

устазны ишге бек сюйюп ал-
гъандыла. Ол таулу школчуланы 
ана тилде шатык сёлеширге, 
малкъар литератураны иги би-
лирге юйретеди. 2007 жылда 
уа ол «Жылны устазы» деген 
шахар конкурсда лауреат деген 
атха тийишли болгъанды. Аны 
да ишинде  кёпдю жетишими. 
Анга шагъатха ол тийишли бол-
гъан грамоталаны, дипломла-
ны, саугъаланы да келтирирге 
боллукъду.  

Устаз сабийле ана тиллерин 
бютюн иги  билирлери ючюн, 
жазыучула, поэтле, сейирлик 
адамла бла тюбешиуле къу-
райды. Аладан биринде мен 
да болама. Кесим кёргенме, ол 
хар сабийге да къалай къайгъ-
ыргъанын. Аланы назму, хапар 
айтханларына тынгыласанг, ала 

шахарда ёсген сабийледиле 
деригинг келмейди. Окъугъан 
чыгъарманы юсюнден кеслери-
ни оюмларын айта билгенлери 
уа, сёзсюз, неден да бек къуу-
андыра эди.

Ол шёндюгю технология-
лагъа да аслам эс бурады. Мал-
къар тилни дерслеринде жангы 
амалланы кенг хайырланады.
Окъуучуну билимин ёсдюрюр-
ге  дерсге творчестволу кёзден 
къараргъа эмда  хазырланыр-
гъа онг береди. Аны юсю бла 
уа сабийле  халкъ адет-тёреге 
да юйренедиле. Сафиятны 
дерслерине, ол къурагъан ин-
гирлеге, таулучукъладан сора 
да, малкъар тил бла шагъырей 
болургъа сюйген къабартылы-
ла, оруслула,башха миллетлени 
келечилери да келедиле.

Дагъыда ол окъутхан жаш-
чыкъла бла къызчыкъ-

ла жыл сайын бардырылгъан 
«Жаша, жашна, Малкъарым!» 
деген шахар, республикалы кон-
курслагъа  тири къатышып, алчы 
жерлеге тийишли боладыла. Адет 
- тёрени билирге юйретиу, сёз 
бла айтылып къалмай, иш бла да 
кючленеди. Сабийле устазлары 
бла Уллу Ата журт урушну ветеран-
ларыны, инвалидлени, жангызлай 
жашагъан къартланы  юйлерине 
барып, алагъа болушадыла. Ол 
а жашчыкъланы, къызчыкъланы 
ариу къылыкълы болуп ёсерлери-
не себеплик этеди.

Устазла экиси да ЕГЭ-лени бар-
дырыугъа да тири къатышадыла. 
Аны бла бирге ала юй тутадыла,  
бир бирлери бла тенглик, жууукъ-
лукъ жюрютедиле.Ма аллайлагъа  
айтыргъа боллукъду: керти адам-
ла, ишлерини усталары   деп да.

ХОЛАЛАНЫ Марзият.
Суратланы автор алгъанды.

Ахшы 
тюрлениуле

«Терк болушлукъну» чакъ-
ырылгъан жерлеге барыучу 
бригадаларыны дарманлары 
тургъан ящиклеринде къыйын 
коронарный ауруулары бол-
гъан саусузлагъа болушлукъ 
этерик эмда бек ачытыуну 
тохтатырыкъ дарманла кёп 
боллукъдула.

Жюрек-къан тамырла ауру-
уладан Россейде бир жылгъа 
1 миллиондан артыкъ адам 
ёледи. Ол статистиканы иги 
кесегин жюрекни ишемия ау-
рууундан эм артериялы гипер-
тонияны хатасындан чыкъгъан 
инфарктдан эм инсультдан 
къыйналгъан адамланы ёлю-
улеринден къуралады. Быллай 
диагнозлары болгъан саусузла 
больницагъа дери хазна же-
талмайдыла.

А лай,  бу  жаз  башындан 
башлап, болум иги жанына 
тюрленирге керекди: апрель-
ни биринчи кюнлеринден те-
биреп,  «терк болушлукъну» 
чакъырылгъан жерлеге бары-
учу бригадаларыны аптечка-
ларыны дарманлары социаль-
ный айныу эм саулукъ сакълау 
министерствону  буйругъу бла 
иги да кёбейирикдиле.

«Российская газетагъа» Ми-
нистерствону Медицина про-
филактиканы къурау жаны бла 
департаментини директору 
Ольга Кривонос айтханыча, 
«терк болушлукъгъа» берили-
рик  дарманланы жангы къа-
уумуна шёндюгюлю эм бек 
къыйматлы дарманла къо-
шуллукъдула. Ала бек къыйын 
инфарктдан эм  коронарный  
синдромдан багъыуда хай-
ырланыла дыла.  «Терк бо-
лушлукъну» машинасында ол 
дарманла бла инфарктдан, 
тромболизис этип, олсагъат 
окъуна багъып башларгъа 
боллукъду. Ол а  кёп адамны  
жашауларын сакъларгъа  се-
беплик этерикди.

«Терк болушлукъну» 
аптечкасында энди не зат барды?

Не кетди, 
не келди

Аптечканы жангы составына 
30-дан артыкъ дарман, меди-
цина затладан да 56-сы къо-
шуллукъдула. Болсада, сёз 
ючюн, анальгин ол дарманланы 
араларында энди боллукъ тюй-
юлдю. Адамлагъа кенг белгили 
ол дарманны хатасы да кёпдю., 
битеу дуния окъуна энди аны 
хайырланмайды. Аны орунуна 
бютюнда къыйматлы дарманла 
жюрютюледиле.

Алгъын «терк болушлукъну» 
аптечкасында жюрютюлген ди-
базол эм папаверин да андан ке-
териледиле. Гипертония кризни 
кезиуюнде саусузгъа болушур 
ючюн, медикле кеслери бла 
бирге къыйматлы шёндюгюлю  
нифедипинни эм каптоприлни 
алып келликдиле.

Мыйыда къанны айланыууна 
уллу бузукълукъ этилсе (инсуль-
тну кезиуюнде) энди глицин эм 
мексидол хайырланыллыкъ-
дыла.

Машинаны ичинде 
окъуна къутхарыр 

ючюн
Дарманланы жангы жыйым-

дыкълары «терк болушлукъну» 
машинасыны ичинде окъуна 
тромболизис форма бла багъы-
уну башларгъа, алай бла уа къан 
тамырланы ичлеринде къанны 

жангыдан жюрютюрге онг табы-
лады. Алай этер ючюн а, битеу 
бригадалада альтеплаза эм про-
урокиназа болургъа керекдиле.

Бу дарманла бек багъалыдыла. 
Бир пациентге  керекли дозаны 
багъасы онла бла минг сомлады-
ла. Энди ол ахчаны къоранчланы 
сметаларына къошаркъдыла. 
Бек башы уа ёлюмлени саны 
азайырыкъды. Бизни  къыралда 
саусузланы 60 процентлери къан 
айланыуну системасыны ауруу-
ларыны хаталарындан ёледиле. 
Инсультдан бла инфарктдан сора 
хайырланылыучу альтеплаза эм 
проурокиназа дарманла кёп сау-
сузланы жанларын сакъларыкъ-
дыла.

Плазманы орунуна хайырла-
нылгъан затла эм къанны дар-
манла бла аурууларын багъыуну 
жалчытыуда да уллу тюрлениуле 
боллукъдула. Алай аптечкада 
эскилеге  сыналгъан дарманла да 
сакъланырыкъдыла, врачла ала-
ны да кенг хайырланырыкъдыла:

•кальцийни глюконаты;
•активированный кёмюр;
•атропин;
•аскорбин кислота;
•парацетамол.
Медицина затланы тизмелери 

алай бек тюрлендирилмегенди: 
тонометрни, фонендоскопну эм 
термометрни врачла биргелерине 
айландырлыкъдыла.

Наркотик эм анальгетикле (опиоидле, аланы аналоглары):
•морфин (укол этерге керекли раствор);
•тримеперидин (укол этерге керекли раствор);
•фентанил (укол этерге керекли раствор);
•трамадол (укол этерге керекли раствор);
Наркотикле болмагъан анальгетикле (НПВС):
•кеторолак (уллу къан тамырны эм шаугютню ичлерине укол этил-

ген раствор);
•парацетамол (инфузийлеге керекли раствор, ичерге керекли 

суспензия);
•кетопрофен (уллу къан тамыргъа эм шаугютге укол этерге керекли 

раствор).

«Российская газетадан». 

ШАРТ АЙТХАНДА

Ящикде тургъан ачытыуну 
тыйгъан дарманла

«Кубачыла» барындан да иги сермешгендиле

Жангы аптечка кёп адамны жанын къутхарлыкъды, «терк бо-
лушлукъ» заманында жетсе.

2012 жылда Къабарты-Малкъар-
да этилген аманлыкъ ишлени 12 
проценти законсуз наркотикле 
сатыу бла байламлыдыла. Аланы  
асламысы уа Нальчик шахарда 
этилгенди - 444-сю. Бу жарсыулу 
шартны юсюнден КъМР-де Нар-
команиягъа къажау комиссияны 
жыйылыуунда айтылгъанды. Аны 
Россейни Наркоконтролюну Фе-
деральный службасыны КъМР-де 
управлениясыны начальниги поли-
цияны генерал-майору Къулбайла-
ны Руслан бардыргъанды. 

Наркотиклени законсуз сатыу 
бла байламлы этилген аманлыкъ 
ишлеге къажау кюреш не халда 
болгъаныны юсюнден управле-
нияны начальнигини орунбасары 
Николай Соловьёв шарт юлгюле 
келтирип айтханды. Ол озгъан 
жылда артыкъда наркопритонла-
ны жокъ этиуге айырып уллу эс 
бурулгъанын чертгенди. Аллай 42 
аманлыкъ иш ачыкъланнганды. 
Аладан 41-ин наркополиция, би-
рин да КъМР-де МВД тапхандыла. 
Былтыр республикагъа героин кел-
тирирге кюрешгенледен 17-сини 
жоллары кесилгенди. КъМР-ни   

жеринде уа ол тюрлю наркотикле-
ни сатыуну ишин этгенледен 27-си 
ачыкъланнганды. 

«Аны алайлыгъына да къарамай, 
республикада бек кёп жюрюген нар-
котикге аш-азыкъда хайырланыл-
гъан шах-шахны къауурасындан, 
къышхырындан хазырланылгъаны 
саналады. Управленияны адамлары 
2011 жылда наркотиклери болгъан 
шах-шах бла байламлы 206 аман-
лыкъ иш ачыкълагъандыла. Ол 
шартлагъа кёре 140 уголовный  иш 
ачылгъанды. Законсуз сатылгъан 
283 килограмм аш-азыкъ шах-шах 
сыйырылгъанды. КъМР-де ол тюр-
лю наркотик затла сатыу бла кюреш-
ген адамладан экисине уголовный 
ишле ачылгъандыла», - дегенди 
Николай Соловьёв. 

КъМР-де МВД бла бирге автотран-
спортну хайырланып, наркотикле 
сатып айланнганланы 47 аман-
лыкъ ишлери ачыкъланнганды. 
Аллайлагъа къажау оператив-тинтиу 
ишлени кезиуюнде 7,5 килограмм 
наркотик табылгъанды. 

Николай Соловьёв дагъыда был-
лай шартланы юлгюге келтиргенди: 
«Наркотикле табылгъан автомаши-

наладан 29-суну водительлери 
жууапха тартылгъандыла. Ала нар-
кодиспансерде эсепде болуп тур-
гъанлай, автомашина жюрютген-
диле. Кеслери да административ 
жууапха тартылып, прокуратураны 
оноуу бла водитель праваларын-
дан къурлай къалгъандыла». 

Озгъан жылда бир-бир дарман-
ланы наркотиклеча хайырланнган-
ланы азайтыу жаны бла бир къау-
ум мадар этилгенини хайырындан 
ол жаны бла болум республикада 
аман тюйюлдю. Алгъын наркоти-
клесиз болалмагъанлагъа саты-
лып тургъан  дарманланы саны 
кёп кере азайгъанды.

Жыйылыуну экинчи кесегин-
де сёз жаш тёлюню арасында 
наркотиксиз болмагъанлагъа 
къажау профилактика мадарла не 
къадар къыйматлы болурларыны 
юсюнден баргъанды. Комиссияны 
членлери «Къабарты-Малкъар 
наркотиксиз» деген Наркомани-
ягъа къажау акцияны планын сюз-
гендиле. Ол а кёп жылладан бери 
наркоманиягъа бла наркобизнесге 
къажау халкъла аралы кюннге 
аталып, июньда бардырылады. 

Аслам наркопритонла 
къурутулгъандыла

Нальчикде жашагъан биреу юч 
айны ичинде фатарын наркоман-
лагъа берип тургъанды. Ала анда 
наркотикле жарашдыргъандыла. 
Аны ючюн фатарны иеси аладан 
ёлюм юлюшюн алгъанды.

Наркополиция бардыргъан 
оператив мадарланы кезиуюнде 
тохташдырылгъанына кёре, иги 
кесек заманны окъуна анда нар-
котикле хазырланнгандыла эм  
аланы хайырланыучула келип,  
кетип тургъандыла. Ахырында 
уа, эркинлик алынып, фатарны 
къармагъанларында, шах-шах 
къауурадан этилген 5 грамм 
наркотик табылгъанды. Ол а 
специалистле айтханнга кёре, бек 
кёпге саналады. Фатарны иеси уа 
мен аны кесиме хазырлагъанма, 
дегенди.

Россейни Наркоконтролю-
ну федеральный службасыны 
КъМР-де Управлениясыны след-
ствие бёлюмю ол адамгъа РФ-
ни Уголовный кодексини 232-чи 
статьясыны 1-чи кесегине (нар-

Аманлыкъ юсюнде тутулуу

 «Зауукълукъ» алама деп 
башын отха сукъгъанды

котиклени эм психотроп затланы 
хайырланыр ючюн притон къурау 
эм ары келгенлени уулу затла бла 
жалчытыу) эмда ол кодексни 228-
чи статьясыны 2-чи кесегине  (кёп 
ёлчемде наркотикле сакълагъан) 
кёре уголовный иш ачханды. Сюд 

терслигин тохташдырса, ол юч 
жылдан 10 жылгъа дери тут-
макълыкъ сынаргъа боллукъду.

      
Россейни ФСКН-ни 

КъМР-де Управлениясыны 
пресс-службасы.

САУЛУКЪ

21-чи апрель, шабат кюн
 (10.00 сагъатдан 13.00 сагъатха дери) 

Бурун-тамакъ башыгъыз, къан тамырларыгъ-
ыз, башыгъыз аурургъа боллукъдула. Солуп 
(ишлемей) кёбюрек туругъуз.

22-чи апрель, ыйых кюн 
(20.00 сагъатдан 23.00 сагъатха дери)

Баууругъузну эм ёт орунугъузну, бурун-тамакъ 
башыгъызны эм къулакъларыгъызны ауруулары 
къозгъалыргъа, бел сюеклеригизде жиклеригиз 

аурургъа боллукъдула.
Осал качестволу аш-азыкъ затладан кесигизни 

сакълагъыз, ууланмазгъа кюрешигиз.
25-чи апрель, бараз кюн 

(07.00 сагъатдан 09.00 сагъатха дери)
Къолларыгъыз-билеклеригиз, солуу органла-

рыгъыз аурургъа боллукъдула. 
Гимнастика этсегиз хайырлыды.

«Аргументы и факты» газетден.

19-чу – 25-чи апрель кезиуде осал кюнле эм сагъатла

Бу кюнледе 1997, 1996 жыл-
лада туугъанланы араларында 
футболдан СКФО-ну биринчи-
лиги бардырылгъанды. Наль-
чикден «Спартак-Эльбрус» ко-

Жаш футболистле эришгендиле
манда Октябрьское элден «Ала-
ния» команда бла тюбегенди, 
оюн 1:1 эсеп бла бошалгъанды. 

15-чи апрельде уа бизникиле 
Дагъыстанны жыйымдыкъ ко-

мандасы бла ойнагъандыла. 
Абаданла къонакъланы 4:1 
эсеп бла хорлагъандыла, гит-
челе уа 1:2 эсеп бла къытдыр-
гъандыла. 


